
ЕЗУЛЕРГЕ 
КҮЛКІ ҮЙІРГЕН 

МЕЙІРМАН...

Міне, сол кезден бастап қазақ өнерінің бүгінде 
келместің кемесінде кеткен корифейлері Елубай 
Өмірзақов, Серке Қожамқұлов, Мүлік Сүртібаев, 
Нұрмұхан Жантөрин, олардың ізін ала Ыдырыс 
Ноғайбаев, Әнуар Молдабеков, Райымбек Сейтметов, 
Есболған Жайсаңбаев, сахнада ана болып аңырап, елді 
дел-сал еткен апаларымыз Сәбира Майқанова, Хадиша 
Бөкеева, Бикен Римова, Шолпан Жандарбекова сынды  
театр тарландарының жүзін  көріп, талантына тәу 
етіп жүріп, олардан қалай көз жазып қалғанымызды 
да аңдамай қалыппыз. Оны айтасыз, өзгені былай 
қойғанда, күні кеше  қалжыңымен күлдіріп, сахнадан 
кейде жылатып та үлгіріп, жалғанды жалпағынан 
басып жүрген «Тамашаның» тарландары Тоқсынның 
ізін ала бере  Мейірман мен Уәйіс те,  одан көп ұзамай 
бәрінің ұйтқысы, режиссері Ұлықпан да бірінен соң 
бірі  қаралы көшке ілесіп, ортамызды ойсыратып 
кетсе, жан-жағымызды бажайлап, енді ес жия 
бергенімізде айдың күннің аманында ойын-сауық 
отауының төбесінен жай түсіріп, Құдайбергенімізден 
де айрылып қалдық емес пе, бұ тағдырға не дерсің 
енді?!

Мен осынау барса келмеске тартып отырған 
талантты топтың төбе биіндей болған, сахнада ғана 
емес, қайда жүрсе де жанындағылардың күлкіден 
езуін жидырмаған  марқұм Мейірман досыммен ес 
білгелі бір жерде - Сыр өңіріндегі күріш өсіруден 
әлемдік рекорд иесі атанған даңқты диқан, екі мәрте 
Еңбек Ері  Ыбырай Жақаевтың туған ауылында өсіп, 
бір мектепте оқып, бір партада отырып, балалық 
шақтың бал дәуренін бірге өткізгенмін. Ә дегенде 
екеуміз де орысшадан бастадық. Сонда сыныпта бір 
орыстың баласы жоқ. Он екі-он үш шешеннің баласы 
үшін ашқан. Олардың өзі де бір ауыз орысша білмейді, 
ал қазақшаға қамшы салдырмайды, сайрап тұр. 
Орысшадан біз де мақұрымбыз. Әйтеуір, «учитель», 
«здрастите» дегенді біліп алғанбыз. Бірінші сыныпта 
мен, марқұм Өтеп Меңлібеков досым және шешеннің 
екі ұл, бір қызы, екіншіде – Мейірман және бір шешен 
бала екеуі ғана, үшінші-төртінші  сыныптарда да 
төрт-бес баладан, қысқасы, бәрінің саны жиырмаға 
жетпейтін  бастауыштағы төрт сыныптың оқушылары 
бір сынып бөлмесінде бірге оқимыз. Учителіміз 
Ханның төрт сыныпқа қалай түске дейін сабақ оқытып 
үлгіретініне әлі күнге  таңым бар. 

 Мейірман екеуміз бір партада отырамыз. Ол – 
екінші, мен бірінші оқимын. Содан да бір-бірімізден 
көшіре алмаймыз. «Сенің әкең директор ғой, 
біздің класқа ауыса салсайшы», - дейді ол. Оқып та 
қатырмаймыз. Жырқ-жырқ күлкі. Бәрін бастайтын 
Мираш.  Ол кезде біз оны солай атайтынбыз, бүкіл 
ауыл болып әлі күнге дейін Мираш дейміз. Қазір ғой 
көзі кеткен соң Мейірман деп жүргеніміз.

«ӨНЕРЛІ ҚЫЗ, ӨНЕГЕЛІ ҰЛ ТӘРБИЕЛЕУДЕМІЗ»
К
кшетау қаласындағы 
Ақан сері атындағы 
мәдениет колледжінің 
директоры, Ыбырай 
Алтынсарин атындағы 
т
сбелгінің иегері 
Құралай Ыдырысова 
ханым осылай дейді. 
Т
менде басшының 
жеке 
мірі, к
зқарасы 
мен ұстанымы және 

зі басшылық жасап 
отырған ұжымның 
тыныс-тіршілігі 
туралы сұхбатты 
оқырмандар назарына 
ұсынып отырмыз. 

– Құрметті Құралай Ғазезқызы, алдымен өмірлік 
ұстанымыңыз туралы бір ауыз сөз?

– Жаныма ақиқатты, шындықты серік етіп, 
барша саналы тіршілігімде білімді болуға, адамдарға 
жақсылық жасауға қолымнан келгенінше ұмтылып 
келемін. Кез-келген адам қоғамға пайдалы іс тындыруы 
керек. Мұның өзі ең алдымен менің ойымша, кез-
келген адамның отбасындағы тәрибесіне байланысты. 
Әсіресе, қыз балалар аналарына жақын болады. Жақсы 
ананың бауырында өскен қыз балалар да көктемнің 
мөлдір шуағына малынып, ақ жауынның мөп-мөлдір 
тамшыларынан нәр алып, күннің көзі жанға жайлы 
қуатымен күш беріп өсірген қызғалдақ іспетті. Олардың 
жан-дүниесі өзегін оттай қаритын әлдебір аязды лептен 

тоңбауы керек. Бүгін айта кетудің әбден реті келіп тұр. 
Отбасында әкем Ғазез бен анам Рәулияның жақсы тәлім-
тәрбиесін көріп өстік. Менің әкем Ұлы Отан соғысының 
ардагері, 1941 жылдың соңында қолына қару алып 
Қызылжар қаласынан қан майданға аттанған. Содан 
тек 1946 жылы ғана от-жалынды кеше жүріп, туған 
елге оралған. Сол кездегі Көкшетау қаласындағы 
педагогикалық училищені бітіріп, білім алған. Бұл 
оқу орны осы қазіргі өзім басшылық жасап отырған 
білім ордасының алғашқы буыны. Кейін Тайынша 
ауданында жауапты қызметтер ат қар ған. Осы ауданның 
Теңдік ауылында пар тия ұйымының хат шысы ретінде 
елдік мәсел е лер ге араласып, туған топы ра ғындағы 
ата қонысты гүл дендіруге ерен ең бегін сіңірді. Біздің 
үй дің балалары осындай сүттей ұйыған отбасында 
асқар таудай әкеміздің, ана лық махаббатымен ая  ла ған 
анамыздың тәлім-тәрбиесін көріп өс тік. Адалдықты 
әке ден, аяулы болуды ана дан үйрендік. Атамыз қазақ 
«ұяда не көрсең, ұшқанда соны ілерсің» демей ме, біз 
де солай. Үлкенді құрметтей білуді, кішіні қадірлей 
білуді бойымызға дарыттық. Ең бастысы, өмір 
жолында жаныңа серік болатын айнымас асыл қазына 
– білім екендігін ұғындық. Білімді болуға ұмтылдық. 
Қазір өткен өмір соқпақтарына көз жүгірткен сәтте 
осыншалықты тәлімді тәрбие берген ата-анама іштей 
алғысымды айтамын. Кей кезде әлдебір қиын шаруа, 
тығырыққа тірелгенде қиял әлемінде сырласатын 
тұстарым болады. Мен өзім ойға алған шаруамды 
жеріне жеткізе атқарғанды әдет еткен адаммын. 
Бәлкім осындай қасиеттен шығар, қай жерде қызмет 
етсем де ісімді тыңғылықты атқаруға тырыстым. Соның 

арқасында шығар әркезде еңбегім лайықты бағаланып 
та келеді. Негізі өзің туралы айтудың ауыр екендігін 
де білемін. Дегенмен, қол жеткен табыстарым үшін 
Қазақстан Республикасының Президенті Нұрсұлтан 
Назарбаевтың құттықтауын, Алғыс хатын, тіпті, Ресей 
Федерациясы мемлекеттік Думасының Алғыс хатын 
алғандығымды айта кетсем, ел мақтанды демес. Ал, 
былайғы айтулы шаруалар үшін Алашқа аты шыққан 
театр қайраткері Тұңғышбай Жаманқұлов тәрізді 
тұлғалардың алғыс хаттарын алып, жылы лебіздерін 
естіп жүрміз.

– Мәдениет пен өнер саласында еңбек ететін, өз 
ісіне шын берілген мамандарды тәрбиелейтін білім 
ошағындағы қыз-келіншектердің еңбегін атай өтсеңіз?

– Біздің педагогикалық ұжымның негізін тәжірибелі, 
өз ісін жетік білетін мамандар құрайды. Олар әр жыл 
сайын білім беру саласындағы соны жаңалықтарды, үздік 
тәжірибелерді, ұтымды технологияларды қолданысқа 
енгізуде. Шығармашылықпен жұмыс істейтін ұстаздар 
қатарынан Галина Кочетованы, Галина Рыбакованы, 
Нұргүл Жүнісованы, Ұлболсын Мамбетованы, 
Күлжазира Хабдыразақты, Гүлмира Ордабаеваны, 
Анна Ефименконы, Екатерина Сидлецкаяны, Мәншүк 
Омарованы, жатақхана тәрбиешісі Ирина Мойсеенконы, 
Ботагөз Байманованы, директордың орынбасарлары 
Райхан Баткулдинаны, Гүлнар Қадырәлиеваны атай 
кетуге болады.

– Биыл өзіңіз басқарып отырған білім ошағының 
құрылғанына 60 жыл толып отыр. Сөз арасында алпыс 
жылдық тарихы бар айтулы білім ордасының өткен өмір 
соқпақтарынан, жарқын мысалдарынан түйіндеп айта 
кетсеңіз?

�РТІСТЕР. АВТОШЕРУ. ПЕРФОРМАНС
Махамбет атындағы облыстық қазақ драма театрының 
ұйымдастырумен, Атырау облыстық мәдениет, 
мұрағаттар және құжаттама басқармасының 
қолдауымен Атыраудың даңғыл к
шелеріне 
автошеру, Махамбет-Исатай, Жеңіс паркі сияқты 
ірі алаңдарына перформанс, яғни к
шедегі 
театрландырылған шағын к
ріністер қойды. Бұл 
шараның басты мақсаты – бүкіл халықтық мерекені 
атына сай халық арасына алып шығу, театр 
нерін 
к
пшілікке насихаттау.

ХАЛҚЫНА 
«ІНЖУ-МАРЖАНЫН» СЫЙЛАҒАН 

ӘНУАРДАЙ КҮЙШІ ӨТКЕН ЕДІ

КҐКТЕМДЕ 
КЇН АСТЫНДА 

ТОЅСА ЖАНЫЅ....

ҰСТАЗЫ АРҚЫЛЫ 
СТУДЕНТТЕРДІҢ АҚШАСЫН 

ҮПТЕГЕН АЛАЯҚ ҚАЙДА  ЖҮР?  

«АҚБЕРЕН» 
БАЙҚАУЫНЫҢ 
АҚБЕРЕНДЕРІ

Сонау алпысыншы жылдардың екінші 
жар тысынан Алматыда басталған студенттік 

мірдің қым-қуыт кезеңдерінен бері театрдың 
табалдырығын тоздырып, апта құрғатпай 
Әзірбайжан Мәмбетов қойған Шыңғыс 
Айтматовтың «Ана – Жер-ана» спектаклін қанша 
рет қайталап к
ргенімізді бір құдай білсін. Ол 
ғана емес, Мұхтар Әуезовтің «Еңлік-Кебегі» 
мен «Қараг
зін», Әбілда Тәжібаевтың «Той 
болардасы» мен Қалтай Мұхамеджановтың 
«Құдағи келіпті»  спектакльдерін де  сахнадан 
сан рет тамашалағаным әлі есімде. Бір мен емес, 
ол қарсаңда театрдың есігін ашпайтын жастар, 
әсіресе студенттер кемде-кем болушы еді.

АЙНА Үш қоңыр

Бүгінгі күні елімізде 12 сәуір – Ғылым күні болып аталып жүр. 
БАҚ құралдары арқылы Қазақстан Республикасы Білім және ғылым 
министрі Е. Сағадиевтің осы күні еліміздің белгілі ғалымдарымен 
кездескенін білеміз. Атаулы  мереке қарсаңында «Атырау мұнай және 
газ институтындағы ғылым апталығы» жоспарланды. Апталықтың 
алғашқы күні ғылыми орталықтар және зертханалардың жұмысымен 
таныстыру мақсатында «Каспий зерттеу институтының ашық есік күні» 

тті. 

АтМГИ ғалымдары, профессор-оқытушылары мен қызметкерлері, 
студенттері «АТЫРАУ МҰНАЙ ЖӘНЕ ГАЗ: ғылым, білім және өндіріс 

Бұдан 110 жыл бұрын 
Санкт-Петербургте Бірінші 
орыс революциясының дүм-
пуімен дүниеге келген Мем-
ле кеттік дума жұмыс істей 
бас тады. Халқымыздың ұлт-
тық мүддесін қорғауды мақ-
сат еткен тұңғыш мәселені 
Думаның қазақ мүшелері 
іші нен Торғай облысынан 
сай ланған депутат Ахмет 
Қор ғанбекұлы Бірімжанов к
-
тер ді. Ол Ресей империясы 
пар ламентінің мінберіне осы-
дан 110 жыл ілгеріде шыққан 
ал ғашқы қазақ еді.  

Ресей империясындағы ха-
лық тардың тағдырына тікелей 
әсер етіп жатқан өте өткір де 
өзекті жер-су мәселесі Мем ле-
кеттік думаның алғашқы екі ша-

қы рылымында да билікке жағымсыз сипатта қарастырылғаны мәлім. Ахмет 
Бірім жанов Торғай облысынан депутат болып келген І Думада бұл шаруамен 
тіке лей шұғылдану үшін арнайы Аграрлық комиссия құрылған болатын. 
Комиссияға әр бес Дума мүшесінен бір адам енгізіледі, сөйтіп аграрлық ко-
мис сия мүшелерінің жалпы саны 99 адам болады деп белгіленген.

Алайда Мемдумаға депутат сайлау кешігіп басталған өңірлерден келіп 
жатқандар көбейіп, аграрлық комиссияның құрамы 99 адамнан тұру керек 
деген шешімнің дұрыс болмайтынын байқатты. Соған байланысты 19 
Дума мүшесінен құрылған комиссия 1906 жылғы 30 маусымда болған 36-
шы пленарлық мәжілісте «Аграрлық комиссияға қосымша сайлау өткізу 
туралы» ұсыныс жасады. Сөйлегендер қазірдің өзінде империяның әр 
қиырынан келген 27 депутат Дума мүшелігіне тіркелу алдында тұрғанын, 
Сібір мен Түркістаннан тағы 25 депутат сайланады деп күтілуде екенін 
айтып, аграрлық комиссиядан оларға қосымша орындар бөлінуін талап етті. 

Осы кезде мінбеге Мемлекеттік дума мүшесі Ахмет Қорғанбекұлы 
Бірімжанов көтерілді. (Бұған дейін оның Торғай облысының қазақ  
болыстарынан  1906  жылғы 28 мамырда депутат болып  сайлану  үдерісі  
заңға  сәйкес, дұрыс  өткендігі  Мемдуманың 13 маусымдағы мәжілісіне 
расталған, ол, сондай-ақ,  бір топ МД мүшелерінің шаруаларды қазақ жеріне 
қоныс аудартудағы заңсыздықтарға байланысты үкіметке жолданбақ 
депутаттық сұрау салуына қол қойып та үлгерген еді). 

«МемдумаАграрлық комиссияны құру кезінде Думаның бес мүшесінен 
комиссияға бір өкіл енгізуді негізгі ереже етіп алуын мен де табанды түрде 
талап етемін», – деп мәлімдеді Мемлекеттік дума мүшесі Бірімжанов. 

Оның ойынша,  алғашында 99 адамнан тұрады деп белгіленген құрам 
өзгеру керек, себебі, есептеуіне қарағанда, империяның барлық жерінде 
сайлау өтіп болған соң МД мүшелерінің жалпы саны 524 адам болады. 
Демек, аграрлық комиссия құрамы 103-104 адамнан тұруға тиіс. Бүгінге 
дейін комиссияға 91 адам сайланды, енді комиссияны толықтыру үшін 
бұрын көзделген мөлшерге жеткізетін 8 орын емес, жаңа есеп бойынша 13 
орын берілуге тиістігін ескеру керек. ҚалғанорындарСібірге, Орта Азияға 
және Кавказға берілмек, бірақ қазақтар тұратын Дала облыстары туралы 
Дума қаулысында ештеңе айтылмайды. Мұны түзету жөн. 

«Мен, қазақтар тұратын шет аймақтар өкілі ретінде, бес артық орыннан 
үш орынды, немесе, ең кемі екі орынды Жетісу, Семей, Торғай, Орал 
облыстары және Астрахан губерниясының Бөкей ордасы кіретін қазақ 
облыстарына бөлуді  өтінемін», – деді ол. 

Сонымен қатар, Бірімжанов Бөкей ордасындағы 500 мың, Орал 
облысында 400 мың адамдық дала халқы бар екеніне, олардың тұтас облыс 
бола алатынына назар аударды. Қазақ облыстары Сібірге жатқызылды ма, 
әлде Орта Азияға қосылды ма, мұны Мемдума анықтаса деген тілек білдірді. 
Егер екі тарапқа да қосылмаған болса, онда аталған  аймақтарды жеке 
бірлік деп қарап, Сібір және Кавказ өкілдеріне бөлгендей территориялық 
принцип қабылданса деген ұсыныс айтты. 

Дума әр бес Мемдума мүшесінен бір Аграрлық комиссия мүшесін сайлау 
және бұл шаруаны жаңа депутаттардың Думаға келіп жетуі барысында 
үздіксіз жүргізе беру жайында шешім қабылдады. Бұл Дума тарқатылардан 
бір апта бұрынғы жағдай еді. 

Әйгілі «3 маусым» төңкерісінен кейін Ахмет Қорғанбекұлы Бірімжанов 
бұрынғы заң саласындағы қызметіне қайтып оралды. 

Ол 1871 жылы Торғай үйезінің Тосын болысында  дүниеге келген-тін. 
1891 жылы Орынбор ерлер гимназиясын, 1896 жылы Қазан университетінің 
заң факультетін бітіргеннен соң, Орынбор округтық сотында төрт жыл 
қызмет атқарған. Троицк және Орынбор үйездерінде сот тергеушісі, Ақтөбе 
округінің 2-ші учаскесінде мировой судья (империяның сот жүйесіндегі 
бірінші буынның судьясы) болды.  

1907 жылғы 12 ақпанда Торғай облысы қазақтарының уәкілдері 
(выборщиктері) оны Мемлекеттік думаның екінші шақырылымына да 
депуттаттыққа сайлады. ІІ Думада ол Мұсылман фракциясына тіркелді. 
Әскери-далалық соттарды жою және жергілікті соттарды өзгерту жөніндегі 
комиссияларға мүше болды. 

ІІ Дума тарқатылып, қазақ халқы сайлау құқтарынан айрылғаннан 
кейін, Бузулук қаласында сот тергеушісі болып істеді. 

Монархия құлаған соң Уақытша үкіметтің жүйесінде – алғашында 
Торғай үйезінің,  сосын Қостанай үйезінің комиссары болды. 

Бірімжанов қазақтың елдігін жаңғыртуды көздеген қоғамдық-саяси 
жұмыстарға белсене атсалысты.  Торғай облысы қазақтарының 1917 жылғы 
сәуірде Орынборда, тамызда Ақтөбеде өткен съездеріне қатысты, жаңа сот 
жүйесінің жобасын әзірлеу жөніндегі комиссия құрамына енді. Қыркүйекте 
Орынборда Торғай облысының комиссары Әлихан Бөкейхановтың 
ұйымдастыруымен өткен Торғай облыстық біріккен мұжық-қазақ съезіне 
де қатысты. Шілдеде өткен І Жалпықазақ съезінде Құрылтайшы жиналысқа 
Торғай облысынан депутаттыққа ұсынылды, желтоқсандағы ІІ съезде 
«Алаш-Орда» Халық Кеңесінің мүшелігіне сайланды.

Кеңес өкіметі орнап, алашордашылар үшін кешірім жарияланғаннан 
кейін, Ахмет Бірімжанов Қазақ Автономиялы Советтік Социалистік 
Республикасының заң орындарында жауапты қызметтер атқарды. Заң 
комиссариатының алқа мүшесі,  Жоғарғы сот мүшесі болды. Осы қызметінде 
жүргенінде,1928 жылы Ленинград (Санкт-Петербург) ауруханасында 
науқастан қайтыс болды. 

ҒЫЛЫМ АПТАЛЫҒЫ

 ОРАЛДА АҚЫН ТАЛАП ТАЙМАСҰЛЫНЫҢ КЕШІ ӨТТІ

СЫБАЙЛАС ЖЕМҚОРЛЫҚПЕН 
БІРГЕ КҮРЕСЕЙІК

САЛАУАТТЫЛЫҚ – ӨМІР  САЛТЫ
 Денсаулық – адам бақытының бірінші байлығы. Әрбір жасты сол 

бақытты уысынан шығармауға тәрбиелеуіміз керек. Бұл маңызды 
мәселеге  кітапхана  үнемі айрықша қөңіл бөліп, жастарға салауатты  өмір 
салтының  негізгі бағыт-бағдарын  жеткізе отырып, өз  денсаулықтарына 
жауапкершілік сезіммен қарауға тәрбиелеу мақсатында С.Бәйішев атындағы 
Ақтөбе облыстық әмбебап ғылыми кітапханасының қызметкерлері Қазақ 
Гуманитарлық - Заң университетінің колледжінде 7 сәуір - Дүниежүзілік 
денсаулық сақтау күніне орай   «Егеменді  ел тірегі - дені  сау  ұрпақ»   
тақырыбында   дөңгелек үстел  ұйымдастырды. 

Шараға  медицина саласының  мамандары, Қазақ гуманитарлық – заң  
университеті  колледжінің  студенттері  мен  оқытушылары  қатысты.

Бүгінде жас ұрпақтың денсаулықтары нашарлауына ең бірінші 
экологиялық  жағдай, сондай-ақ психологиялық  ауыртпалық, тағам 
құнарлығының кемуі, еңбек  етудің ауыр жағдайы  және  күтпеген оқыс 
оқиғалар сияқты себептерді келтіруге болады. Сондықтан осындай  күрделі  
мәселенің  алдын-алу  үшін дөнгелек үстелде  бас қосқан денсаулық 
саласының  мамандары  А.А.Булясбаева  мен Қ.Р.Бейсадарова  түрлі 
аурулардың  алдын алудың  әдіс-тәсілдерімен бөлісіп, студент жастарға өз 
денсаулығын  жақсартуы  үшін  кеңестер беріп, қойылған  сауалдарға  жауап  
берді. 

Шара барысында  жастарға  «Салауатты өмір салты» және «Тері – 
венерологиялық аурудың алдын-алу» тақырыбында слайдттар көрсетіліп, 
плакаттар мен  буклеттер  таратылды. «Дені сау ұрпақ – жарқын болашақ»  
мерзімді  басылымдар  көрмесі  ұйымдастырылды.

Халық денсаулығы тек қана медицина қызметкерлерінің кәсіби тірлігі 
ғана емес, бүкіл қоғамның тұтас денсаулық сақтауға және нығайтуға 
арналған іс-қимыл әрекеттерінің жемісі екенін баршамыз да ұғынуға 
тиіспіз. Сонда ғана салауатты өмір салтын тұрақты қалыптастырсақ, дені сау 
адам  өзінің  үнемі ой-өрісін қеңейтсе, болашақтың жарқын  кепілі болмақ.

Лиза  ҚАРАҒОЙШИНА,
С.Бәйішев атындағы Ақтөбе облыстық 

әмбебап  ғылыми  кітапханасының
бөлім  меңгерушісі  

Ағымдағы жылдың 5 сәуірінде Атырау мұнай және газ 
институтының оқу залында профессор-оқытушылар құрамы мен 
қызметкерлер Атырау облысы бойынша мемлекеттік қызмет және 
жемқорлыққа қарсы күрес істері бойынша Қазақстан Республикасы 
агенттігі департаментінің басқарма басшысы Кәрімжанов Алмаз 
Кәрімжанұлымен кездесті. Шараға институт ректоры Али Абишев, 
ғылыми жұмыс және инновациялар ж
ніндегі проректор Әбілсейіт 
Мұқтар, стратегиялық даму және к
шбасшылық ж
ніндегі проректор 
Дина Диарова, академиялық мәселелер ж
ніндегі проректор Айгүл 
Майдырова және басқарма басшылары, факультет декандары қатысты. 

Ректордың қысқаша таныстыруынан соң Алмаз Кәрімжанұлы шараға 
қатысушыларға кездесудің мақсатын түсіндіріп өтті. Кездесу мақсаты – ҚР-
дағы сыбайлас жемқорлықпен күрес және алдын алу үшін қабылданған 
заңдар мен заңнамалардағы өзгерістермен таныстыру, түсіндіру және 
насихаттау. 

Ең алдымен Атырау облысы бойынша әскери комиссарияттарда орын 
алған пара беру және алу фактілері, параның көлеміне қарай тағайындалған 
қылмыстық жаза туралы бейнеролик көрсетілді. Сонымен қатар 
Қазақстанда сыбайлас жемқорлыққа қарсы қабылданған Стратегияның 
бағыттары, мақсаттары мен міндеттері көрсетілген презентация жасалынды. 
Презентация барысында Алмаз Кәрімжанұлы Стратегия негізімен қатар пара 
алушы мен берушінің қылмыстық жауапкершілігі, оның алдын алу бойынша 
жүзеге асырылатын шаралар, сыбайлас жемқорлыққа қарсы мәдениетті 
қалыптастыру туралы толық ақпарат берді. 

Баяндамадан соң облысымыздағы жемқорлықтың деңгейін анықтау 
бойынша мониторинг жасау мақсатында шараға қатысушыларға сауалнама 
жүргізілді. Және де қатысушылар өздерін толғандырған сұрақтарын қойып, 
толымды жауап алды. 

Мемлекетке қарайтын барлық мекемелерде жүргізіліп келе жатқан 
осындай сауаттандару шараларының арқасында халықтың заңнамалық 
сауаттылығы артып, сыбайлас жемқорлыққа қарсы дағдылар қалыптасуда. 
Бұл өз кезегінде облысымызда ғана емес, бүкіл елімізде жемқорлық 
деңгейінің төмендеуіне ықпал етеді. 

Шараны оқу орнының басшысы Али Абишев қорытындылап, институт 
қабырғасында ұйымдастырылатын бұндай шаралардың маңыздылығы 
мен қажеттілігіне тоқталды және танымды баяндамасы үшін Алмаз 
Кәрімжанұлына ұжым атынан алғыс білдірді.

Қадыр Мырза Әлі атындағы мәдениет және 
нер орталығында ақын, 
ұстаз, республикалық жыр мүшәйраларының жеңімпаз-жүлдегері, 
Жиембет жырау атындағы сыйлықтың иегері Талап Таймасұлының 
«Қоңыр тірлік, қоңыр жыр, қоңыр әуен...» атты әдеби-музыкалық 
кеші 
тті.

Кеште ақын өлеңдерін балабақша бүлдіршіндерінен бастап мектеп 
оқушылары, оқу орны студенттері оқып, сөздеріне жазылған әндер эстрада, 
домбыра, баянның сүйемелдеуімен орындалды. Ақынның өзі де қолына 
домбырасын алып, толғауын айтып берді.

Талап Таймасұлы кезінде айтыстарға да қатысты. Кейін жазба өлеңге 

ықпалдастығы» атты аймақтық мұнай-газ технологиялық конференциясына 
және  конференция барысында ұйымдастырылған «Қазақстанда мұнай 
өңдеу мен мұнайхимиясын дамыту», «Өндірістік қауіпсіздік және оны енгізу 
технологиялары» дөңгелек үстелдеріне, «Шағын және орта кен орындарын 
игеру», «Мұнайды өндіруді арттыру», «Бұрғылау және өндіру технологиясы» 
сессияларына қатысты. 

«АтМГИ студенттерінің белгілі ғалым-профессорлармен кездесуі» 
ұйымдастырылды. Жас ғалымдар кеңесінің ұйымдастыруымен «Жастар 
және ғылым» атты Атырау жастарының дөңгелек үстелі өтті. Бұл шараға 
институттыңжәне Х.Досмұхамедов атындағы Атырау мемлекеттік 
университетінің студенттері мен магистранттары, С.Мұқашев атындағы 
политехникалық колледж, Атырау агротехникалық колледжі,  Қ.Дүтбаева 
атындағы Атырау гуманитарлық колледжінің оқушылары қатысты. 

Сол күні ғалымдар Е.Сыдықов пен Ә.Мұқтардың  авторлығымен шыққан 
«ХVII-XIX ғасырлардағы Қазақ хандығы» атты кітаптың тұсаукесері өтті. 
Шараны тарих ғылымдарының кандидаты Б.Нығметов жүргізді. Шараға 
АтМГИ профессор-оқытушылары, Х.Досмұхамедов атындағы Атырау 
мемлекеттік университетінің ғалымдары, белгілі тарихшылар А.Ахметов 
пен Қ. Құлжанов қатысты. Шара барысында аталған кітаптың маңыздылығы 
аталып өтті. АтМГИ ғылым және инновация жөніндегі проректоры, тарих 
ғылымдарының докторы, профессор Ә.Мұқтардың қазақ хандығының 
тарихындағы жаңалығы көпшілікке таныстырылды. Шара барысында т.ғ.д., 
профессор А.Ахметов, т.ғ.к. Қ.Құлжанов, э.ғ.д., профессор Т.Қарамұрзиев, 
академиялық мәселелер жөніндегі проректор, э.ғ.д., профессор А. 
Майдырова, т.ғ.к., АтМГИ профессоры Ш. Жолдасова, т.ғ.д., профессор Е. 
Ғилажов монография туралы өздерінің пікірлерін білдірді. Өз кезегінде 
профессор Ә.Мұқтар осы еңбектің жазылуының мақсатына тоқталып, 
шет мемлекеттердегі қазақ тарихы туралы мұрағат деректері, т.б. туралы 
мағұлмат берді. Шара мазмұнды өтіп, қатысушылардың қызығушылығын 
тудырды. «ХVII-XIX ғасырлардағы Қазақ хандығы» атты авторлық курс 
ұйымдастыру туралы да ұсыныс білдірілді.

Апталық АТМГИ І студенттік ғылыми-тәжірибелік конференциясының 
жұмысымен аяқталды.

бет бұрған ол зерттеушілік жұмыстарымен айналысты. Әсіресе, оралдық 
белгілі ақын Жанғали Набиуллиннің шығармашылығын саралап, арнайы 
еңбек жазды. Сонымен қатар «Ақ берен» жас ақындар мектебінде ұстаздық 
етіп, кейінгі толқынға бағыт сілтеп келеді.

Кеште батысқазақстандық тарихшы-ғалым, тарих ғылымдарының 
докторы, профессор Тұяқбай Рысбеков, ақындар - Қазақстанның еңбек 
сіңірген мәдениет қызметкері Шолпан Қыдырниязова, Қазақстан 
Жазушылар одағының мүшесі Айсұлу Қадырбаева жылы лебіздерін білдірді.

Айта кетейік, Қадыр Мырза Әлі атындағы орталықта ақын-жазушылармен 
кездесулер жыл басынан бері ұйымдастырылып келеді.

«Мақаншыдан шыққан қазақтың 
маңдай алды жұлдызы болушы 
еді осы күндері» -деп еске алады 
бүгінде оның туған туыстары мен 
асыл жары Жаңылтай апамыз. 
Өнерлі 
рісінің тағы да кең қанат 
жаюына жазмыштың ырық 
бермегені болар, есімі Семей 

ңіріне етене таныс болған ұстаз 
әрі күйші Әнуар Әзірбаев 
мірден 
ерте озған еді. Сонау 1980 
жылдары Семейдің Мақаншы 
ауданында «Інжу-Маржан» атты 
фольклорлық-этнографиялық 
к
не аспаптар ансамблін 
ұйымдастырып, халыққа 
танытып, құрамындағы әншілер 

здерінің ғажап дауысы арқылы 
халық әндерімен к
рерменін тәнті 
еткен болатын.

 Сол кезде-ақ, Әнуар ағаның қанатының астында жүріп қуат алған 
біраз шәкірттері бүгінде еліміздің түкпір-түкпірінде өз өнерлерін көрсетіп 
жүр. Әнуар Әзірбаевтың құйқылжыта орындаған халық әндері мен 
«Балбырауын», «Сылқылдақ», «Кісен ашқан» секілді халқымызға кеңінен 
тараған күйлерін көзі қарақты көрермендері әлі ұмыта қойған жоқ. 
Бозбала әншіге алғаш жолыққан ұстаздарының бірі Григорий Григорьевич 
Призиннің өнердегі жолында үйретері мол болды. Музыкаға жастайынан 
баулыған тағылымды да көзі қарақты Григорий Григорьевич, Әнуардың 
алдағы уақытта музыкалық білім алуына да кеңес берген екен. Әнуар 
Әзірбаевтың осындай нақты қадамы алғаш рет Семейдегі Мұқан Төлебаев 
атындағы музыкалық училищеге оқуға түсуден басталады. Бұл 1967 жыл 
болатын. Осы білім ордасындағы Құрманғали Рахимов атты ұстазының да 
жөні бөлек-тін. 

Өз шығармашылығымен қоса көптеген музыка майталмандарының 
өнерінен рухани нәр алып қанаттанған жас шәкірт Әнуар ағамыз, училищеде 
оқып жүргенде Чайковскийдің, Рахманиновтың, Огинскийдің, Тәттімбет 
пен Құрманғазының, Динаның күйлерінің орындаудың хас шебері болып 
шықты. Сөйте келе білім нәрімен сусындаған талантты өнер иесі Мақаншы 
ауданынан жаңадан ашылған музыка мектебіндегі домбырашылар класына 
сабақ беріп жүрді. Ұстаздарынан біліммен бірге тәжірибе де алып үйренген 
Әнуар ағамыз, өз кезегінде шәкірттері арасынан Гүлжанат Кәрімова мен 
Нұргүл Сейтханованың өнерге деген әуесқойлығын және шынайылығын 
байқағанды. Сөйтіп, он алты оқушы қыздар мен ұлдардың ішінде әсіресе, 
осы Гүлжанат пен Нұргүл байқауларға қатысып, жүлделі орындарға ие 
болып жүрген еді. Әрине, шәкіртінің жүлделі оралуы - ұстаз еңбегінің 
ақталғаны, өрелі отының жануы болып саналады емес пе? Осыдан соң-ақ, 
өнерпаз ағамыз Әнуарға жаңа бір рух біткендей болары анық. Сондықтан 
болар, жауапкершілігінің аса тереңде екеніне қарамай, Әсет Найманбаев 
атындағы «Інжу-Маржан» атты фольклорлық-этнографиялық көне 
аспаптар ансамблін ұйымдастырып, жас өнерпаздардан үлкен ұжым құрды. 
Ансамбльдің Әсет Найманбаев атында болатын себебі де бар еді. Себебі, 
асқақ дарынды Әсет атамыз осынау Мақаншының «Бақты» ауылында 
туып өскені дүйім алашқа мәлім ғой. Көрерменін аз ғана уақыттың 
ішінде тәнті еткен ансамбль сол жылдары Мақаншыдан алыстау жатқан 
Ақшоқы баурайындағы ауылдарда өнерлерін көрсете бастаған екен. 
Бұрынғы кеңестер кезіндегі мәдени-үгіт бригадасымен дала қостарында, 
қойшы ауылдарда, колхоздың той-жиындарында, пішеншілерге концерт 
беріп жүрген өнер ұжымында тек қана дарынды даусы бар әншілер ән 
шырқайтын. Сол кездегі Мақаншы аудандық мәдениет үйінің методисі 
Қорлан Аққазина, автоклуб меңгерушісі Қорлан Жұмаділовалар - Әнуар 
Әзірбаевтың халық көңілінен шыға білген шәкірттері болды. Әсіресе, сол 
жылдары барша халқымызға кеңінен танымал болған Ілия Жақановтың 
«Нені ойладың» әнін нәшіне келтіре шырқаған қос Қорланға көрермендер 

Қандай ірі тұлға болса да тіршілігінде салған жолының, істеген ісінің 
жалғасы жоғалса – оның ұмытылатыны с
зсіз. Ал, керісінше,бүгінде 
ісін қастерлейтін, дәріптейтін ұрпақ баршылық болса, ісі жалғаса 
беріп, бейнесі де ұмытылмайды. Сондай ірі тұлғаның бірі – Кенен 
Әзірбаев.

Кенен Әзірбаев – Жетісу әншілік музика мектебінің көрнекті өкілі, 
қазақ халқының мақтанышы, ертеңгі өскелең ұрпақтың таптырмайтын 
шежіре-жыр алып дастаны. Бір жағынан Кененді демократиялық бағыттағы 
дәстүрлі ән өнерінің бастауы деп білсек, екінші жағынан ол – соңғы сал мен 
серілердің бірі. Сал мен серінің шығармашылық бейнесіндегі басты белгі – 
ол жан-жақтылық, қызметінің полифункционалдылығы, суырып салмалығы, 
әнші, ақын, жыршы, күйші, педагог қасиеттерінің бір кісі бойына жиналып, 
бірдей даруы.

Кенен шығармаларында аристократтық төре өнері мен демократиялық 
қара қазақтың дәстүрлі өнерін өзара біріктірді. Бір жағынан Жетісу 
әншілік музика мектебінің бастауы – Дәурен сал Құдабайұлы, екінші 
жағынан Жетісу ақындар мектебінің негізін салушы – Сүйінбай Аронұлы 
дәстүрлеріне негізденіп, Кенен Әзірбаев осыларға тән терең философиялық 
маңызы бар, адамгершіліктік тақырыпты жалғастырды. 

Ақынның айтыстағы, ақындықтағы тікелей ұстазы әйгілі Жамбыл 
десек те, сөз саласында қырғыз эпосының ықпалы біраз байқалады. 
Кенен 1916 жылы Бекболат Әшекеұлы бастаған ұлт-азаттық көтеріліске 
қатысып, көтеріліс жеңіліске ұшырағаннан кейін үш жыл Қырғызстанда 
жасырынып жүрді. Одан бұрын да аралас-құралас жатқан Қырғыз елімен 
тығыз қатынаста болған ақынның шығармаларынан Тоғолоқ, Осмонқұл, 
Тоқтағұл, Молда сияқты эпостық ақындарға тән тез сөйлеуге жақын, 
ырғақтық речитацияны көреміз, мұны әсіресе оның дастандары мен 
эпостық дүниелерінен айқын сезінуге болады. Кенен ата Қырғыз эпосы 
«Манас» пен түркмендік «Көроғлы»ны, Сүйінбай, Жамбыл, Майкөт және 
басқа ақындардың эпостық мұраларын жатқа білген.

Кенен саз шығармашылығының қайнар көзі: Жетісу, Сарыарқа, қырғыз 
әні дейміз. Ол жасынан Біржан, Ақан өнерінің ықпалына түсіп, Сары 
Арқа әуендеріне тән созылмалы, күрделі ән салуды, дауыс мәнерлейтін 
қайырма сөздерді енгізу тәсілдерін толық меңгерген. Осы арада Балуан 
Шолақпен кездескені туралы айтып кеткен жөн. 1914-15 жылы Балуан 
Шолақ інісі Тәуекел екеуі Жетісуға келіп, өзі туған Хан тауы мен әйгілі 
Қарқара жайлауына дейін аралайды. Жетісудың барлық сал-серілері, 
ақын-әншілері осы сапарда жанында бірге жүріп, Сары Арқаға қайтқанда 
Мойынқұм асырып шығарып салған. Бүгінгі тілмен айтқанда жарты жылға 
созылған бұл «Фестиваль» шын мәнінде Жетісу өңірінің өнеріне үлкен бір 
серпін берді. Кененнің сол шамада  алған әсерін  «Қайран елім қайда», 
«Бұлбұлға», «Октябрь» әндерінен анық байқауға болады. Кең ауқымды 
созылмалы келген бұл әндердің әсем әуені дереу жатталып қалады.

Кенен Әзірбаев – Жетісу әншілік музика мектебінің дарынды және 
соңғы өкілі. Қазақ-қалмақ соғысы тарихқа біржола еніп, орыс отарлауы 
әлі жетпеген Жетісу өңірінің саяси-әлеуметтік жағдайы ХІХ ғасырдың 
ортасына дейін жақсы болды. Соғыс салдарынан екі-үш ғасыр жоғалып 
кеткен ән жанры Жетісуға қайтадан оралып, өзіндік әншілік мектебі 
қалыптасты. Жетісу әншілік музика мектебінің бастауы Дәурен сал 
Құдабайұлы шығармашылығында Жетісу ән дәстүрі тек өзіне тән музика 
элементтерімен,  ерекшеліктерімен біржола тұрақталған. Ол – ән әуенінің 
тетрахорлық желісі, негізіне алынған гексатоника мақамы, куплет пен 

КЕНЕН АТАДАН ҚАЛҒАН 140 ӘННІҢ 
90-ДАЙЫ ҰМЫТЫЛЫП БАРАДЫ

қайырмасы арасындағы бөлек екпін-ырғақ, жоғары тесситура. Осының бәрі 
Кенен әндерінде өзінің тікелей жалғасын тапты. 

Осы дәстүрді жалғастырушы басқа әнші-композиторлар – Бейсебай 
Қаратаев, Пышан Жәлмендеұлы, Иса Тергеусізұлы, Шүкітай Әбдікерімов, 
Тәбия Қаражанова, Омарқұл Итаяқов, Сәдіқожа Мошанұлы сияқты даналар, 
бергенінен берері көп шамада, қайғы-қасіретке ұшыраған, трагедиялық 
жағдайда өмірі үзілген. Кенен атаның ұзақ ғұмыр кешкенінің арқасында 
оның өз әндері де, Кенен ата айтып жүрген, 70 жыл бойы аты жабық, жасырын 
болып келген, халық жауы саналған бауырлары-әріптестерінің әндері де 
бізге бұзылмай, сол қалпында жетті.

Кезінде жоғарыда айтылған Балуан Шолақтың Жетісудағы сапары сияқты 
талай той-думанда, аста қауышып, басқа да себептермен тығыз байланыста 
болған Кенен, кейін де өз шығармаларымен қатар олардың әнін салып, әнінің 
тарихын тыңдаушыларға баяндап берген. Әлі күнге дейін кейбір әннің сөзі, 
әуені Кенен мен басқа авторлар арасында көшіп жүр.Кенен ата мен Мұқан 
Төлебаев арасында Жетісу сал-серілері туралы әңгіме қозғалған кезде, 
Кенен ата күйзеліп, ренжіп «біреуіне де топырақ салу маған бұйырмады» 
дегені бар. Қанша қиыншылықты басынан өткізсе де, Кенен Әзірбаев өмірі, 
басқа Жетісу әншілерінің өміріндей трагедияға толы болған емес. Жарық 
күндері де көп. Жетісу музыка мектебінің дара да және соңғы өкілі артында 
қалдырған асыл мұрасымен әлі ғасырлар бойы өмір сүреді. 

Бүгінгі күні домбыра сүйемелдеуімен айтылатын әнді «дәстүрлі ән» деп 
жүр. Бұл жаңылысқан ұғым. «Дәстүрлі ән» деген жанр – ол арнайы салт-
дәстүрге байланысты айтылатын дүние. Бұл қатарға Жар-жар, Беташар, 
Сыңсу, Жарапазан, Жоқтау, Бесік жыры жатады. Ал Ән дегеніміз түрлі оркестр, 
ансамбль, жеке аспап сүйемелдеуімен әлде ешқандай сүйемелдеусіз айтылса 
да Ән болып қала береді. Нағыз сапалы шығарма сүйемелдеумен бе, әлде 
сүйемелдеусіз бе, қазақ сал-сері дәстүрімен бе әлде бүгінгі джаз, рок, еуропа 
классикалық мәнерімен айтылса да – ешқашан маңызын, көркемділігін 
жоғалтпайды. Кенен ата әндері осы тұста.

Төрт жасымда екі ән салатынмын. Біріншісін билеп тұрып түгел сөзімен 
орындайтынмын: «Айгөлек-ау, Айгөлек, айдың жүзі дөңгелек, Айгөлек деп 
ән салса, би билейміз дөңгелеп». «Бис» деп қол шапалақтаған папамның 
қонақтарына екінші ән айтып беретінмін. Ол ән басынан аяғына дейін бір-

ақ сөзден тұратын: «Көкшолақ, көкшолақ, көкшолақ...» Алматының орыс 
ортасында тұрған бүлдіршіннің қазақшасына қызыққан қонақтар мені ары 
қарай мазалай беретін: «Бұл қандай ән?», «Кенен ата әні». «Кенен деген 
кім?», «Әжемнің ағасы». Шынында да, көп жылдар бойы Кененді Нұрила 
әжемнің туған ағасы деп ойлайтынмын, тіпті суреттері де өте ұқсайды. 

Мұны айтып тұрғаным, Кенен ата менің өміріме ерте кіріп, музыкант, 
композитор болуыма өз әсерін нақтылай берді. Атаның 100 жылдығы 
қарсаңында әндерінің дауыс пен фортепианоға арналған өңдемелерін 
шығардым. «Шырқа, даусым» жинағына өңдемелері кірген авторлардың 
көбісі бүгінде қатарымызда жоқ. Әншілер репертуарын көбейтуге себебін 
берер жақсы кітап. Бірақ, осы жерде тағы бір мәселені ашып алуымыз 
керек. Кенен атадан қалған 140 әннің 90-дайы ұмытылып барады. Оған 
себеп – өлеңнің мазмұны. «Компартия», «колхоз-совхоз», «советтік отаным», 
тағы-тағы осылай кете береді. Осы үрдіс жалғаса берсе – Кенен мұрасы 10-
15 жылдан соң оншақты әнмен шектеліп қалатын түрі бар. Тағы бір 20-30 
жылда «Кененнің мына әнін ешкім білмейді, өз атымнан шығара салайын» 
дейтіндердің шықпасына кім кепіл? Кезінде Шәкәрім, Пышанның әндері 
осындай талан-таражға түспеп пе еді?

Әр суреткер – өз заманының жыршысы. Тарихи роман жазса да, көне 
аңызды сурет қылып салса да, опералық партия қылып айтса да ол өз 
кезеңінің көзқарасын сипаттайды. Ұлы суреткер ретінде Кенен Әзірбаев та 
өз заманын жырлаған. Түбінде кейбір оралман-жазушылардың ұсынысын 
қолдап, «партия», «совет» сөздерін біржола алып тастасақ, бүкіл 70-жылдық 
тарихты, әдебиет-өнерді жоққа шығарамыз. Ардақты ағайындар, біздің 
бұдан бұрын жоғалтқанымыз аз ба еді?! Мәселенің шешілуінің екі жолы бар. 
Бірі – ештеңеге тимей, бәрін қаз-қалпында қалдырып, авторлық нұсқаны 
пайдалану. Екіншісі – Жамбыл, Кененнен бастап бүкіл Кеңес әдебиетін 
«ревизияға» салып, ішіндегі сөздерді бүгінге сай өзгерту. Өз басым – 
біріншісі дұрыс деймін. Уақыт солай болды, кері ешкім де қайтара алмайды. 

Қандай дарын болсаң да, тіпті данышпан болсаң да, ісіңді толық меңгеру 
үшін оқу қажет. Оқудың қасиет-қадірін аталар-әкелер бізден жақсы білген 
сияқты. Мұқан Төлебаев 1948 жылы, Мемлекеттік сыйлықтың лауреаты, әйгілі 
«Біржан-Сара» операсының авторы бола тұрып, соғыс үзіп тастаған оқуын 
жалғастыруға Москва консерваториясына барып, үш жылда бітіріп шыққан. 

1939 жылдың ақпан айында Қазақстан композиторлар одағы құрылды. 
Жарты жыл өте одақ мүшелігіне Кенен, Дина, Манарбек Ержанов, Естай 
Беркімбайұлы, Мария Жагорқызы қабылданды. Келесі 40-шы жылдың 
ақпан айында СССР композиторлар одағының басқармасы біліктілігін көтеру 
мақсатымен бұларды арнайы композиторлық курсқа Москваға шақырады. 
Науқастанған Естай, түрлі себептермен басқалары бара алмайды, ал Кенен 
мен Манарбек Москваға барып төрт ай оқып келген. Сол курста армян Гехам 
Тарвердян, әзірбайжан Ислам-ашуг, тәжік Алаев болған екен. Кеңес Одағының 
жан-жағынан жиналған, орысша бір сөз білмейтін халық дарындары не оқып, 
біліктілігін қалай көтерді екен деп те ойлайсың. Дегенмен, олардың жаңа 
өмірге деген құштарлығы, білімге деген ынтасы сүйсіндірмей тұрмайды. 
Осы тұрғыда сабақ оқығымыз келмей, қыпылықтап отырғанымызды көрген 
әжемнің: «Біздің кезде мұндай оқу болған жоқ, әйтпесе шыр айналдырар 
едім-ау!» – деп ашуланып айтатыны еске түседі. Ыңылдап, бір әуен шығарып, 
өзін композитор санап, «мені одақ мүшелігіне ал» дегендерге айтарым: «Бар. 
Оқы. «Мен әйгілі Кененмін» деп кеудесін соқпай-ақ, қартайған шағында 
Кенен ата да оқыған». 

Қазақстан композиторлар одағының Үшінші, Төртінші съезін Кенен ата 
ашқан, өлең төгіп, жырмен ашқан. Бұл біз үшін аңыз сияқты көрінгенімен, 
Ұлы Атаның келешек ұрпаққа беріп кеткен батасы деп қабылдайық. Кенен 
ата – мәңгілік! 

Балнұр ҚЫДЫРБЕК, 
композитор, ҚР мемлекеттік сыйлығының лауреаты, Қазақстан 

композиторлар одағының Төрағасы

ХАЛҚЫНА «ІНЖУ-МАРЖАНЫН» СЫЙЛАҒАН ӘНУАРДАЙ КҮЙШІ ӨТКЕН ЕДІ
ілтипаты шексіз болыпты. Ол бір кездердегі әндердің жақсысы дарынды 
әншілердің орындауымен, бүгінгідей ешқандай жарнамасыз-ақ елден-
елге тарап кететін. Халықтың әнге, өнерге деген құрметі ерекше болатын. 
Мұның бәрі де, әрине, қазақтың Ілия Жақановтай, Әсет Бейсеуовтай, 
Шәмші Қалдаяқовтай дарынды сазгерлерінің елеулі жемістері еді ғой. 
Тамылжыған әндерінде әлде бір тылсым құдірет жататын сол кездегі 
сазгерлер талай өнерпазды халыққа осылай танытып кеткені ақиқат. Мұнан 
басқа ансамбль ұжымында Қарлығаш Шарапиева, Сайлау Уәлиев, Ақылбек 
Ізбасаров, Дүйсен Мүкеев сынды әншілер, халық сазгерлерінің бірі Әсет 
Найманбайұлының әнін шырқап халық ризашылғына бөленіп жүргенді. 

 «Інжу-Маржан» ансамблінің ұйымдастырушысы әрі жетекшісі 
болған Әнуар Әзірбаев, соңынан аудан орталығындағы музыка мектебіне 
директор болып тағайындалғанды. 1979 жылы жас музыканттардың 
республикалық байқауына жоғарыда айтып өткен Гүлжанат пен Нұргүлді 
қатыстырып, олжалы оралады. Мұнан кейін де ұжымның әншілері ауылдық 
елді-мекендерді жиі аралап концерттерін жүргізіп отырған. Сонда 
«Пограничный» совхозының директоры Төлеген Жирентаев ансамбль 
ұжымына аса риза болып, өзінің ыстық лебіздерін жеткізеді. 

 «Інжу-Маржан» ансамблінің жетекшісі, әрі қара домбырасының 
көмейінен күй бораған күйшісі Әнуар Әзірбаев пен оның бұлбұл әншілері 
облыс аралық, аудан аралық байқаулардан орын алып, ақыры 1983 жылы 
республикалық қазақ теледидары арқылы халық алдына бір-ақ шығады. 
Шын мәнісінде, ол жылдары сапалы көрсеткіштерге ие теледидарларға 
тек талантты өнерпаздар ғана бас сұға алатын. Ал өнерімен теледидарда 
халыққа көріну – бұл «жұлдыздық» мансап емес, өнерім халыққа жеткен 
екен деген сезіммен, ары қарай тағы да шыңдала түсуге ұмтылатын аса бір 
құдіретті күшке қол жеткізу болып табылатын. Әнуар Әзірбаевтың өмірінің 
соңғы жылдарында тәрбиелеген шәкірті – Данияр Байжұманов болған 
екен. Бүгінде елімізге танымал, күй құдіретінің атасы Нұрғиса Тілендиевтің 
құрған «Отырар сазы» оркестрінің талантты күйшілерінің бірі Данияр 
Байжұманов болып отыр. Осылай әндері мен күйлері маржандай өрілген 
«Інжу-Маржан» ансамблі әлі күнге дейін халыққа өзінің қызметін көрсетіп 
келеді. Айтпақшы, алдағы жылда Әсет Найманбаевтың 150 жылдығы кезінде 
де, «Інжу-Маржанның» халық алдына шығып өнер көрсететініне сеніміміз 
мол.

Әнуар ағамыз 1986 жылы «Қарақол» ауылындағы музыка мектебінде 
директор бола жүріп, бір жылдан соң шағын ауылдан тағы да бір «Аңсау» 
атты ансамбльді дүниеге әкелді. Сол 1988-89 жылдары «Аңсау» ансамблі 
Қазақ телеарнасынан халыққа көрініп үлгерді. Ал 1995 жылы Абайдың 150 
жылдығына арнап концерт берді. Қабанбайдың асын беру кезінде қатысып, 
қалың жұртшылыққа өнерлерін көрсетті. 

 «Інжу-Маржан» фольклорлық-этнографиялық ансамблінің негізін 
қалушы, әрі жетекшісі және «Аңсау» ансамблінің жетекшісі болып бірнеше 
жылдар еңбек еткен Әнуар Әзірбаев жөнінде сол кездері - «Семей таңы» 
газетінде бірнеше мақалалар мен очерктер жарияланыпты. Біздің бұл жазып 
отырған Әнуар ағамыз жайлы әңгімелердің төркіні де осы басылымдардағы 
деректерден алынды. Ондағы С.Шөмшековтың «Семей таңы» газетінде 
шыққан «Ізденіс іздері» мақаласында Әнуар ағаның өнердің алғаш 

табалдырығында жүргені баяндалса, ал Құрман Малдыбаевтың «Інжу-
Маржанға» ілтипат» атты мақаласында ансамбльді ұйымдастырып, халық 
арасында өнер көрсетіп жүрген шақтары жазылған. Осында, тарихтан 
алар ізгі орны бар, республикадағы ең көне басылымдардың бірі болып 
саналатын газетіміз «Семей таңының» сол кездегі тілшісі мен Әнуар ағаның 
арадағы қысқаша бір сұхбатында былай деп айтып кетіпті: 

«-Жоспарымыз көлемді,- деді ол. Соның ішіндегі ең ауқымдысы совет 
халқының Ұлы Отан соғысындағы Жеңісінің 40 жылдығына арнайы концерт 
әзірлеу. Оған осы бастан дайындалып жатырмыз. Репертуарымызда халық 
әндерімен қоса советкомпозиторларының сүйікті партиямыз бен туған Отан 
туралы халқымыздың Ұлы Отан соғысы жылдарындағы қаһармандығы мен 
тарихи Жеңісін жырлайтын әндері мен күйлері, билері бар». Мұнан басқа 
Ә.Салықбаевтың «Ән інжуі шашылып» деген очеркінде де Әнуар Әзірбаевтың 
Семей өңіріне халық өнерін насихаттаған абзал өнер иесі екендігі жазылады. 
Алайда, өкініштісі сол, халқымызға ертеден келе жатқан ата-бабалардың 
інжу маржан әндері мен күйлерін сыйлап, оны «Інжу-Маржан» атты 
ансамблімен бірге тарту етіп кеткен Әнуар Әзірбаевтың арамыздан тым ерте 
кеткені өкінішті болды. Сонау 1996 жылдың 14-ші қыркүйегінде өмірден 
озған Әнуардай Әз-ағаны достары мен шәкірттері әлі де ұмытар емес. 
Өмірінің соңғы жылдарында «Інжу-Маржан» ансамблімен музыка мектебін 
өзінің аталас інісі Нұрболат Әзірбаевқа табыстайды. Бүгінде «Отырар 
сазында» өнер көрсетіп жүрген Данияр Байжұмановты домбырашылардың 
республикалық байқауына әкелген осы Нұрболат Әзірбаев еді. 

1997 жылы, қазан айының 10-да Әнуар Әзірбаевтың 50 жылдығы 
қарсаңында өзінің шәкірттері мен дос-жарандары жиналып «Еске алу» 
кешін үлкен дәстүрмен өткізеді. Бұған ауыл-аймақтың бәрі де ат салысқан 
екен. Ал 1998 жылдың мамыр айында Қарақолдағы өзі көп жылдар 
ұстаздық еткен музыка мектебінің орналасқан көшесіне Әнуар Әзірбаевтың 
есімін береді. Бұл кезде де жиын-тойға шәкірттері араласып, концерт, түрлі 
жарыстар өткізіледі. 

   Қазіргі күнде Әнуар ағаның Астана қаласында тұратын қосағы 
Жаңылтай апайдан қызы Гүлмира Әзірбаева бар. Дәрігер мамандығын 
иеленген Гүлмираның ұлы Ақылбектің де домбыра тартатын өнері бар екен. 
Өнерінің өрісін біраз жұртшылыққа жайып үлгерген Әнуар Әзірбаевқа арнап 
соңында қалған жоқтаушылары, сол жылдары Әнуар аға туралы газеттерде 
жиі жазып жүрген тілшілердің бірі, замандасы Құрман Малдыбаев  «Өкініш» 
атты өлеңін жазған екен. 

            Өкініш
Ұлы өнердің дәні еді Әнеш еккенің,
Өкінішті-ақ, ерте өмірден кеткенің.
Ести алмай жүрісіңнің тықырын,
Жетімсіреп тұр ғой мына мектебің.
Өнерлі ұя өзіңменен еңселі еді,
Десем мен бұл сөзіме ел сенеді.
Анаң қалды аңырап, жарың қалды,
Қара шаңырақ қайғыдан теңселеді.

Түрі мұнша ажалдың сесті ме еді
Жүректерді қанжардай кескіледі.
Өзің жоқсың, Әнуар, құлағымызға
Домбыраңның ызыңы естіледі. 

Адам жоқ өмірден бұл қалмас тұрар,
Бір ұрпақ, бір ұрпақты алмастырар.
Орындалмай қалған зор мақсатыңды,
Шәкірттерің ары қарай жалғастырар.

Жүректен шертіп-шерлі саз ырғайық,
Болсаң да бұл пәниден кәзір ғайып.
Мәңгі бақи есімің сақталады,
Есімізге Әнуар Әзірбаев!

  Шара ҚҰРБАНОВА



4 №16 (278) 22 сәуір  2016 жыл
АЛДАСПАН Үш қоңыр

(Соңы. Басы өткен санда.)

Бізде заң жұмыс істейді ме? Істемей ме? Кодекске келсек, ығы-жығы 
пікір. Журналист Талғат Ешенұлы «Журналистерге кодекс керек пе, жоқ 
па?» деген сұраққа: «Журналистерді қорғайтын халықаралық заң актілері 
бар. Ата заңымыз бар. БАҚ туралы заң бар. Республикалық  журналистер 
одағының жарғысы бар, әрбір газет-журналдардың өз тәртіп-ережелері 
бар. Олай болса, заңды көбейте берудің не қажеті бар?» - дейді. /Өзіміз  
туралы. «Егемен Қазақстан», 27.02.2002ж./

Апталық «СолДАТ» басылымының бас редакторы Ермұрат Бапи: «Маған 
ешқандай кодекстің керегі жоқ. Кодекс менің жүрегімде, ішімде», – 
дейді. «Экспресс-К» газетінің шолушысы Андрей Ждановтың пікірі Талғат 
Ешенұлының пікіріне жақын: «Азаматтық дейміз бе, процессуалдық, жеке 
бастың құқығы дейміз бе – бізде кодекс баршылық. Ар-ұят, жалпы мәдениет 
деген кодекс тағы бар. Біздің кәсібімізге қатысты кодексті мен қатардағы 
журналистерден гөрі БАҚ басшыларына қызмет етеді дер едім». 

Әркімнің өз пікірі өзінікі. Жеке пікірімізді айтсақ, кодекс керек.  
Республикамызда 3 мыңның о жақ, бұ жағында басылымдар бар болса,  
оның 80 пайызға жуығы мемлекеттік емес. Сол мемлекеттік емес, яғни 
тәуелсіз басылымдардың көпшілігі заңды баса-көктеп, кәсіптік этиканың 
нормаларын сақтамай, ойларына не келсе, соны айтып кетеді. Желеу – 
демократия. Іші «тыржалаңаш» сөз, «тыржалаңаш» суреттерден тұратын 
сары басылымдар тіпті бетімен кетті. Неге бұлай? Себебі, заң әлсіз, заң 
тайғанақ. Заң әлсіз, заң тайғанақ, жалпақ шешей болса, ақпарат рыногы 
бетімен кетпегенде қайтеді? Айбары, сұсы болмаса заңның «бар» атынан не 
қайыр?  

Демек, бұқаралық ақпарат құралдарына ақылды, айбарлы, сұсты Заң 
керек. Ол – кодекс! 

Қазақстан журналистерінің бірінші конгресінде сөйлеген сөзінде 
Президентіміз сұқ саусағын жоғары көтеріп: «БАҚ саясатшылардың, 
шенеуніктердің, қаржы-өнеркәсіп топтарының қолшоқпарына айналды. 
Олар өздері ұйымдастырып, бұқпантайлап жөндеріне жүреді.  Журналистерді 
бір-біріне айдап салады», – деді.  Бұл әңгіменің де тұмсығы айбарлы, 
қауқарлы Заңға, Кодекске барып тірелмей ме?  

БАҚ-қа кодекс керек! Керек болатын себебі, «ақымақтар өз азабын 
өзі арқалайды, ақылдылар ақымақтың бейнетін қосып арқалайды». 
Журналистердің де түрлі заңсыздықтардан туындайтын азабы мен 
бейнетін екінің бірі біле бермейді. Қиянаттың қаны қарайған қара пышағы 
қаншасының тамағына тақалды!.. 

Талантты сықақшы, журналист, әлгінде аты-жөні аталған Жұматай 
Сабыржанұлының қазасы қиянаттан болды деген әңгіме бар. Қиянат 
оны итше талайды. «Ана тілі» газетінің бір санында оның мемлекеттік 
тіл проблемасына байланысты мақаласы жарық көреді. Содан қазағы, 
орысы, басқасы бар – оны жан-жақтан қыспаққа алады. «Инфо-цес» деп 
аталатын апталықта Республикалық «Ана тілі» газетінің атына ашық хат 
жарияланады. Онымен де тынбай, Сабыржанұлының мәселесі облыстық 
мәслихаттың кезекті сессиясында күн тәртібіне қойылады. «Мені талап 
жатыр, сендер не дейсіңдер?» дегендей Сабыржанұлы «Ана тілі» мен «Заң 
газетіндегі» әріптестеріне мойынын бұрып қарайды. Бұл басылымдардағы 
журналистер қимыл-әрекетке енді кірісе бергенде қиянат /заңсыздық/ 
күш алып кетеді. Жаны ышқынған автор өзіне келтірілген моральдық және 
материалдық шығын үшін «Ашық хаттың» әр авторынан 100 мың, «Инфо-
цес» апталығы мен «Цесна» корпорациясының «Акцент» жарнама-ақпарат 
агенттігінен жарты миллион теңге өндіріп беруді талап етіп, Заңға жүгінеді. 

...Бәлкім, бірер деректен мүлт кетуі де мүмкін. Сонда солай талап жеуге 
бола ма? Заңның күші қайда? Иман, әдеп? Мәдениет қайда? 

Біз білетін Жұматай Сабыржанұлы нағыз қайсар мінездің қазағы 
болатын. Ғабит Мүсіреповтың «Тұтқын қыз» деген кітабында «Ғажайып бір 
адам» деп аталатын әңгіме бар /303-бет/. 

«Айтарын айтады да, содан кейін ешкімнің сөзіне құлақ аспайтын мінез 
көрсетіп, ал мұрны құрғыр еш нәрсеге түсінер де, қосылар да емес». Осы 
жолдарға көзіміз түскенде көз алдымызға Жұматай келеді. Журналистикада 
сондай мінездер азайып қалды! 

Заңдылық. Заңсыздық. Бір мойындайтын шындық, журналистикадағы 
кейбір мүлт кетулер – заң ережелерін жетік білмеуден. 

«Әрқайсымыздың білуге тиісті нәрсеміз – заңды нашар білгендей, 
ештеңені де нашар білмейтініміз».      

О.Бальзак

Адамзаттың тірлігі – жақсы-жаман жіптен тоқылған мата.
В.Шекспир

Жаман адамдарға көзжұмбайлық жасаушылар жақсы адамдарға зиян 
келтіреді.

Публий Сир

Сыртынан  сәнді, қатар кетіп бара жатқан екі жасты көргенде сүйсініп 

тұрасың. Ал сол екеуі 
қабысып, жұрт көзінше 
сүйісіп жатқанын көргенде 
теріс қарайсың. ...Махаббат 
пердесі – ұят, әдеп.

Ғабиден Мұстафин
Ақсақалдық жасына 

жетіп ақиқатты айтпасаң, 
абыройлымын деме.

Мұзафар Әлімбаев

Сендер бізге демо-
кратияларыңды айтпаңдар, 
түрмелеріңді көрсетіңдер. 
Демократияларыңды сол арқылы білеміз. 

Уинстон Черчилль

Әділ адамның адамгер ші лік қасиеттері заңды жоқ тат пайды. 
Менандр /Ежелгі грек философы/

Заң жоқ жерде қылмыс та жоқ.
Апостол Павел

Қосымша тапсырма:
Қазақстан журналистикасының адамгершілік негіздері жөніндегі 

Декларация.
Шаяхмет Оразымбетұлы. Жаза басқанның бәрін түрмеге қамау шарт 

емес. «Заң газеті», 23.01.2002 ж.
Елеужан Серімов. Сот әдебін сөз етсек... «Егемен Қазақстан», 17.11.2009 

ж.
Қамбар Ахметов. Ел қорғайтын жеті өрен қорада тұрып жатыр. «Айқын». 

12.01.2010 ж.

5-тақырып: 
Автор. Редакция почтасы. Хатқа жауап 

«Автор» сөзіне кішкене түсініктеме.
Автор – «өзі» деген мағына беретін, түп-төркіні гректің «autos» сөзінен 

шыққан халықаралық термин. Мысалы: автомобиль /өзі жүретін арба/, 
автобиография /өзінің өмірбаяны/, автограф /өз қолтаңбасы/, автор – 
шығарманың иесі, өзі. 

Редакция, баспаларға күн сайын почта, электронды почта /факс/, 
телефон арқылы жер-жерден ондаған, жүздеген хат-хабарлар келіп түсіп 
жатады. Қайдан, кімнен келсе де хат-хабарлар хат бөлімінде арнаулы 
журналға тіркелінеді. Содан кейін әр салалық бөлімдерге таратылады. 
Редакция қызметкерлерінің атына келген хаттар ашылмай, әркімнің жеке 
өзіне, ал аса маңызды хабарлар бас редакторға, не оның міндетін атқаратын 
қызметкерлердің қолына беріледі.   

Үлкен басылымдар жер-жерде меншікті тілшілер ұстайды. Олардың да 
хат-хабарлары журналға тіркеледі. Авторлардың ой салатындай ұсыныс-
тілектері, не редакция қызметкерлерінің атына сын-ескертпелері болса, 
ондай жағдай ұжымның назарынан тыс қалмайды. 

Қайдан, кімнен келсе де авторлар қолжазбаларының тағдырын шешетін 
– редакция қызметкерлері.Журналист әр хатқа аса жауапкершілікпен, әдеп, 
әділет көзімен қарайды. 

Авторға, автордың қолжазбасына құрметпен қарау қай қоғамда да 
бірінші кезекте. Еңбекшілердің қолжазбаларына құрметпен қарау жөнінде 
Кеңес қоғамы кезінде бірнеше қаулы-қарарлар қабылданды. Олар: 
«Совет баспасөзі мен радиода қоғамдық бастамаларды одан әрі жақсарту 
туралы»,  «Совет баспасөзінің жұмысшы және село тілшілерінің бұқаралық 
қозғалысына басшылықты жақсарту туралы»  қаулы-қарарлары. Ол қаулы-
қарарлар қазірде де маңызын жойған жоқ.

Хаттың да хаты бар. Мемлекетаралық ресми дипломатиялық хаттар; 
түрлі қатынас хаттар; шыңғырып шындық іздеген шағым хаттар; «алтыннан 
ардақты, күмістен салмақты» деп келетін амандық хаттар; сарғайған 
сағынышты хаттар; құлаш-құлаш ғашықтық хаттар; басы әріден басталып, 
аяқ жағы бұйымтайға тірелетін жылмаң хаттар; асықпай отырып, бойға 
сіңіріп оқитын ойлы хаттар; оқыған сайын жаның жадырап, бір жасап 
қалатын көңілді хаттар; айдақтатып-сойдақтатып жазылатын ұшы-қиыры 
жоқ көкмылжың хаттар; қара аспанды жерге төндіріп, жау жоқ жерде жау 
шаптыратын «аттан!» хаттар; тұла бойы «ішіп қойды, жеп қойды, обып 
жатыр, құртып жатыр» деп келетін ақырзаман хаттар; нақты мекен-жайы 
көрсетілмеген домалақ  немесе арыз-шағым хаттар. 

Редакция қызметкерлері хат-қолжазбаларды бөлек қойып, ыңғайға 
келмейтіндеріне ауызша, жазбаша жауап береді. Кеңес қоғамы кезінде 

ыңғайға келмейтін хат-хабарларға бір айдай уақыт ішінде жауап 
қайтарылатын. Тәуелсіздік алғаннан кейінгі уақытта да сол тәртіп, сол талап.

 Дәлелдері жеткіліксіз, түсініксіз хаттар заң орындары мен жергілікті 
әкімшіліктерге жіберіледі. Қайсыбір арыз-шағым хаттар редакция 
қызметкерін іссапарға шығарады. Журналист жазылған жайды әбден жеріне 
жеткізе зерттеп, ақ-қараны анықтайды. Есімдері жазылмаған, не бөтен 
адамның атынан жазылған «жаптым жала, жақтым күйе» сықылды дерек, 
мағлұматы мардымсыз, жауапсыз жазылған бейәдеп хаттарды хат бөлімі 
бөлек жәшікте ұстайды. Кеңес қоғамы тұсында шығып тұрған «Ара–Шмель» 
журналының редакциясына келіп түскен бірер хаттарға назар аударайық.

«...Біз қазір тек өз жеріміздің (СССР) ішіндегі ел мемлекетінің көркеюіне 
шұғыл кірісуіміз бәрінен өте, өте және өте керек екенін білгеніміз жөн. Ел 
мәдениетінің ісіне кірісуіміз керек. Жасасын Марксизм!»

«...Ел тоқ, жер тоқ, нұр заман, жыр заман.  Бұл кезең коммунизм 
дәуірінің басы, ал аяғы не болып жатыр?

Жолдастар! Коммунизм болып тұр. Өйткені халық кенеліп толды. Дүние 
жетерлік болды».

Алдына келген авторға  да, олардың шығармасына да құрметпен, ақыл-
парасат көзімен қарайтын адал, әділ, білімдар, іскер, өз сөзін дәлелдей 
алатын және ретті жерде кіммен де болса тайталаса алатын табанды 
журналист бар; «Тастап кет, көрерміз» деп дүңк ете қалатын журналист бар; 
өзі түрте білмейтін, түрте алатындардың жазған-сызғандарын қиып-қиып 
қиқалап тастайтын «қайшысы өткір» журналист бар; «ну, хорошо, жақсы» 
деп шығарып салатын журналист бар. Айналып келгенде, қолжазбаның 
қандай журналистке тап боларын автордың талғамы біледі. 

Кеңес қоғамы тұсында республикамыздағы бір баспаға ұзақ жыл 
төсек тартып жатқан науқас журналистің қолжазбасы келіп түседі. Михаил 
Шолохов жайында жазылған бұл естелік қолдан-қолға көшіп, баспада 
бірнеше жыл шыр айналып жүріп алады. Оқып танысқандардың ауызынан 
«жарамайдыдан» басқа сөз шықпайды. Кейінірек ол қолжазбаға осы 
баспаның редакторы Өркен Кортиковтің көзі түсіп, ол бас алмай оқып 
шығады да, жалма-жан «құдайшылығын» қағазға түсіреді. Сөйтіп, жылдар 
бойы жолы болмаған қолжазбаның ойда жоқта бағы жанады.

Н.А.Островскийдің «Как закалялась сталь»  («Құрыш қалай шынықты») 
деп аталатын қолжазбасымен алғаш танысқан баспагер-журналистер: 
«өмір шындығына жанаспайды. Бас кейіпкер майданда болып жарытпаған, 
қатардан ерте шығып қалған» дегенге ұқсас пікір айтып, қолжазбаны іске 
асырмайды. Қолжазба кейін Марк Борисович Колосовтың қолына тиіп, 
содан кейін барып бағы жанады. 

Автордың да авторы бар: кәнігі /профессионал/ автор бар; күлді-бадам 
бірдемелерін әкеп тастап, содан редакция мен баспаларды ығыр қылатын 
автор бар; әр мықтысын бір айтып, айбат шегетін автор бар. Кім болса 
да әділ, адал, мәдениетті журналист ақыл-парасатын үнемі іске қосып, 
автормен жұмыс істесе біледі. Тапсырмалар береді.

Көптеген қолжазбалар редакцияларға авторлардың өздерімен келеді. 
Журналистің кәсіби әдеп-мәдениетінің бір жіңішке тұсы осындайда 
байқалады.

Аудиториямен диалог
– Журналист кабинетінде ой үстінде, не телефонмен сөйлесіп отыр. 

Ішке есікті қағып, қарт кісі кірді. Осы кезде журналист үлкен кісіге қандай 
ізет, ілтипат танытады?

Студент:
– Егер журналист ой үстінде немесе жазу жазып отырса, келген кісіге 

көзі түсер-түспестен қаламын қағаздың бетіне қойып, орнынан атып 
тұрады. Сосын үлкен кісіге жақындап барып сәлемдесіп, қарсы алдындағы 
орындықтардың біріне қолымен ишара жасайды. Үлкен кісі отырғаннан 
кейін: «А-ал, аға, немесе әжей, құлағым өзіңізде», – деп, жылы жүз танытады.

– Бәрекелді, дұрыс. Ал, телефонмен сөйлесіп отырған жағдайда ше?
Ақсақал ішке кіруін кіріп, есік алдында тұрып қалды. Журналист оны 

көрмеген, байқамаған болып, құлағын телефоннан айырмай әңгімесін 
әрмен қарай жалғастыра бере ме, жоқ...

Студент:
– Ондай жағдайда журналист, меніңше, телефонмен сөйлесіп отырған 

кісіге: «Кешіріңіз, мында автор келіп қалды. Кейін хабарласарсыз» немесе 
«мен өзім хабарласармын» деп, тұтқаны орнына қояды да, үлкен кісіге жылы 
жүзін қаратып сәлемдеседі. Орындыққа отырғаннан кейін қысқа амандық-
саулықтың артынша: «А, үлкен кісі, құлағым өзіңізде», – дейді. Мұқият 
тыңдайды. 

– Аузында басы түтіндеген сигарет?
– Жоқ, мәдениетті журналист кабинетте темекі тартпайды. 
– Байқамай тартып қалды?
– Ондайда журналист темекісін сөндіріп, автордан кешірім сұрайды.
– Дұрыс. Енді бір сұрақ. Ішке ыржиып күліп бала автор келді. 
– Меніңше, бала авторға журналист: «Кел, балақай, сөйле!» деп, жылы 

қабақ танытса болды. 
– Түрегелудің қажеті жоқ?
– Ия.
–  Бала өлең немесе мақала әкеліп едім деді дейік?
– Онда журналист баланың жазған-сызғандарын алып, табанда қарап 

тастайды. Не «қалдырып кет» дейді. 

(Жалғасы бар)

(Жалғасы бар)

БАСПАСӨЗ БОСТАНДЫҒЫ. ЗАҢ, 
ЗАҢДЫЛЫҚ, ЗАҢСЫЗДЫҚ

Біз жоғарыда Қазақстан Жер қатынастары 
және жерге орналастыру жөніндегі мемлекеттік 
комитет өзінің жұмысын республика 
облыстарына екі үлкен экспедиция шығарудан 
бастауы керек дедік. Мұның біріншісі шөл және 
шөлейт дала, тақыр да сортаң жерлер көлемін, 
онда тұратын халықтың жай-күйін анықтайды. 
Ал екіншісі егіншілік аудандарының жерін 
өлшеп, пайдалану тиімділігін тексеріп, артығын 
белгілейді де, шөл және шөлейт даладан, 
экологиялық, ядролық апат аймақтарынан 
көшірілетін халықты орналастыратын арнаулы 
жер қорын жасайды. Бұл міндетті жүзеге 
асырудың қиындығы, қазақ сорлыны жарамсыз 
жерлерден жайлы қонысқа көшіру жолында 
көп кедергі тұрғаны жөнінде біраз әнгімеледік. 

Сол қиын түйіңдерді шешу жолындағы тағы бір қиын шаруаны тындырып 
алуымыз керек болады. Ол қандай?

Қазақстандағы аудандардың үштен бірінен астамында халықтың 
әлеуметтік жағдайы басқалармен салыстырғанда көш төмен екенін, солардың 
ішінде отыз ауданның жай-күйі адам төзгісіз екенін кім білмейді. Облыс, 
республика деңгейінде лауазым иелерінің бәрі біледі. Үлкен көштің ең 
соңында шаң жұтып, шөлден қаталап келе жатқандар республикамыздағы 
жүзден астам ұлттар мен ұлыстардың ішіндегі ең сорлысы қазақтар екені 
де бесенеден белгілі. Бұл аудандардың шалғайлықтан көрген қорлығын,  
жоғарыдағылардың шөміштен қысып, сыбағадан құр қалдырғанын атап 
көрсетіп, көмектесу жөніндегі шаралар жөнінде Қазақстан үкіметі қабылдаған 
қаулы да бар (қараңыз: «Социалистік Қазақстан», 2. IV. 1989). Жетпей тұрғаны 
азғантай: қағазға жазылатын, ауызша айтылатын шын атауы ғана. Шөл және 
шөлейт даланы, экологиялық, ядролық апат аймақтарын қазақша – жарамсыз, 
орысша – «неудобные земли» деп қана қоймай, олардың халықаралық атауын 
ресми бекіттіріп, заңдастыруға хақылымыз. «Резервациялар (резерваттар), 
елдің байырғы тұрғындарын күштеп қоныстандыруға бөлінген, тіршілік 
үшін мейлінше жарамсыз территория. АҚШ пен Канаданың, Американың 
басқа да кейбір мемлекеттерінің үндістері, Австралияда – австралиялық 
аборигендер, Оңтүстік Африка Республикасында – африкандықтар осындай 
резервацияларда тұрады». («Советский энцикло¬педический словарь»).

Біздің қазақтар тұратын жерлердің адам, басқа да жан-жануарлар 
тіршілігіне жарамсыздығы қысқаша энциклопедиялық сөздікте аталған 
елдер резервацияларынан асып түссе түсер, бірақ кем түспес. Жалғыз айыбы: 
«үндістер резервациялары», «аборигендер резервациялары», «негрлер 
резервациялары» деген сияқты мәртебелі ресми «қазақ резервациялары» 
атауын әлі алған жоқ. Бұрынғы Советтік Одақтың басшылары, оның қазақ 
даласындагы өкілдері, халқымыздың өз орталарынан шыққан атқамінерлері 
мұхиттың арғы жағындагы резервациялар тұрғындарының тұрмысы елдің 
орташа деңгейінен көп төмен, кедейлік шегінің сыртыңда екенін білмейді 
емес, білген. Ал қазақ резервацияларындағы қазақтардың жай-күйі олардан 
да төмен екенін көрмеді емес, көрген. Бір ғажабы: оған мән бермеген де көңіл 
бөлмеген. Бәрі де адам үшін, адамның игілігі үшін болған соң мұқтаждық, 

«�АЗА�  РЕЗЕРВАЦИЯЛАРЫ» 
�АЛАЙ  ТАНЫЛАДЫ?

ауыр еңбек азабына төзген дұрыс деп білген ғой. Оқта-текте самолетпен 
барғаңдар шопаннан:

– Саулықтың әр жүзінен қаншадан қозы алдың?
– Әрбір қойдан неше килограмнан жүн қырықтың? – деп сұраган да 

көңіліне толымды жауап алғаннан кейін:
– Жарайсың! – деп арқасынан қаққан да кете барған.
Мен «Халық кеңесі» газетінде 1990 жылы (19-25. VI) жарияланған 

«Жарамсыз жер жарыта ма?» очеркімде біршама толық суреттегендіктен 
«Қазақ резервацияларының» сипатына қайталап тоқталмай-ақ, аттарын 
атауды жөн көрдім. Оларды Қазақ ССР Министрлер Советі, Президиумының 
1989 жылғы 27 наурыздағы  қаулысында  атап көрсеткеніңдей екі топқа немесе 
екі категорияға бөлуге болады. Солардың біріншілері мына төмендегідей:

Ақтөбе облысындағы – Байғанин, Ырғыз, Ойыл және Шалқар; Алматыдағы 
– Күрті, Нарынқол және Ұйғыр; Шығыс Қазақстандағы – Қатонқарағай, 

Біріккен Ұлттар Ұйымы арқылы резервациялары көп елге бәйге беретін 
болса, біздің Қазақ Республикасы бірінші орынга сөзсіз ие болар еді. 
Америка Құрама Штаттарында үндістер резервацияларының ұзын саны – 25. 
Ал «Қазак резервациялары» бірінші тобының өзінде отыз аудан бар. Қайтадан 
құрылған аудандарды қосқанда қырыққа аяқ-қолын жимай-ақ барады.

Ресми құжаттарда шалғай аудандардың екінші тобының саны да 
анық көрсетілген – 41. Өз атымен атағыңыз келсе, екінші топтағы «Қазақ 
резервацияларының» саны да 41 болып шығады. Дүние жүзіндегі дәулеті 
шалқыған ұлы державалардың көшбасшысы Америка Құрама Штаттарын  
резервацияларының көптігімен үш орап алған Қазақстан қандай «бақытты» 
республика десеңізші!

Біз қазақ, Атыраудан – Алтайға, Оралдың Оңтүстік етегінен Қаратауға 
дейінгі кең өлкені алып жатқан жеріміз бар деп мақтанғанда даусымыз жер 
жарады. Жердің де жері бар ғой. Сол кең жердің аз жақсысын алыстан аңсап 
келген бауырларымыз – орыс және басқа ұлттар өкілдеріне жомарттықпен 
бере салып, өзіміздің құм мен тұз боранынан көзіміз сығырайып, шөлден 
қаталап жүргенімізді айтып та бір мақтанатын кезіміз әлдеқашан жетті емес 
пе. Сусыма  құм, сортаң тақыр, бұйырғанды борбас, – кәдімгі егін егуге, 
бау-бақша өсіруге жарамайтын, төрт түлік малдың түйеден басқасының 
ауызы тұшынып жейтін шөп өспейтін жерлерде қорлық атаулының бәріне 
көнбіс десең – көнбіс, қиыншылық, азап атаулының бәріне төзімді десең – 
төзімді, өзінің жоқ-жұқана, бишаралығын айтуға ұялатын,  намыскер десең 
– намыскер, өзім үшін,  ұрпағым үшін   ата-бабаларымның жат қолында кетіп 
бара жатқан шұрайлы жерінен қоныс алайын деп ұмтылмайтын талапсыз, 
ынжық,   жасық, енжар десең – бәрі де жараса кететін қазақтан бөтен кім 
тұра алады? Ешкім де!

Мұндай жерлерді Америка елдері Европадан ауғандардың ұрпақтары 
тұруға жарамайтын жер деп бөліп қойған да, оларға үндістерді қуып тыққан. 
Австралияны отарлағандар да солай істеген. Жарамсыз жер екенін жасырмай 
өз атымен «резервациялар» деп атаған. «Резервация» халықаралық термин 
болып өзіне лайықты мәртебе алған. Өркениетті елдердің бәрінде де 
энциклопедиялар, әртүрлі анықтамалықтар шығарылып тұрады. Солардың 
бірде-бірі оны ұмытып кетпейді. Алфавит бойынша өзінің лайықты орнын 
береді. Ал біз болсақ «Қазақ резервацияларын» көре тұра көрмегенсіп 
ауызға алмай жүрміз.

Қазақстанның жер қатынастары және жерге орналастыру жөніндегі 
мемлекеттік комитеті, Қазақстан респубикасы Министрлер кабинетінің 
құрамына кіретін шын мәніндегі мемлекеттік комитет болса, революциядан 
бұрын патша өкіметі қуып тастаған қазақтардың бүгінгі ұрпақтары тұратын 
шөл және шөлейт даланы «Қазақ резервациялары» деп атап, құрметті 
мәртебені алып беруге міндетті.

Марқакөл және Тарбағатай; Гурьевтегі – Бейнеу, Қызылқоға және Маңғыстау; 
Жамбылдағы – Мойынқұм және Сарысу; Жезқазғандағы  –   Ақтоғай   және  
Ұлытау;   Семейдегі  Ақсуат, Мақаншы және Шұбартау; Талдықорғандағы – 
Бөрлітөбе; Оралдағы – Жәнібек, Қаратөбе, Тайпақ және Орда; Шымкенттегі 
– Алғабас, Қызылқұм және Созақ; Торғайдағы – Амангелді, Жангелдин 
аудандары.

Бір кемшілігі: «Қазақ резервацияларының» ортасынан ойып орын алатын 
оншақты аудан даму жағынан артта қалған шалғай аудандар туралы қаулы 
қабылданардан бір жыл бұрын, 1988 жылдың жазында, Маңғышлақ және 
Торғай облыстарымен бірге таратылып кетті де, бұл тізімге енбей қалды.

(Жалғасы. Басы өткен сандарда.)

1988 жылы Өзбекстан 
Республикасы, Науаи облысы, 
Кенимех ауданы, Қызылқұм елді 
мекенінде дүниеге келген. 2003 
жылы Атамекенге, Оңтүстік Қазақстан 
облысы, Мақтарал ауданы, Ырысты 
аулына к
шіп келген.   ҚазҰУ студенті 

            ШЫНАЙЫ АЛМАТЫ                       

Алматы... мұржалар... темекі түтіні,
Қазақтың қызындай
тартады шылымын.
Мұндағы адамдар көңілі жұпыны –
Қазақтың қызындай 
қысқарған бұрымы.

Тек түнді сүйетін көбелек бар мұнда,
Құмырсқа жолындай 
созылған көшелер.
Бес тиын бағасы,құны жоқ ардың да,
Сенбеңдер Алматы пәк қала десе егер!

Тек түнде ашылар шынайы келбеті,
Сыланған сұлулар масайып жүреді.
Үйреніп қалады,тірілмес енді еті,
Менің де келгенде арманым тірі еді.

Арлы қыз қалады аңдамай алданып,
Жүрегі о,сосын жылайды түнімен.
Тәнімен жан бағып,ақшаға малданып,
Ішінде дос болып қап-қара жынымен!

Даурыққан өмірі,дарақы күлкісі,
Ізгілік дәні жоқ дәл мұнда сен себер.
Алданып қалады қырдың қу түлкісі,
Кепілдік беремін осында келсе егер!

          СЕН КЕЛГЕНДЕ...

Бұрымыңда мақпал, мамық түн ұйып,
Жанарыңда өмір күліп, жымиып,
Пейіш нұры кірпігіңе асылып,

Періштенің алапасын қашырып,
Сен келесің!
Сен келесің тық-тық басып, тық басып,
Саған күнә өмір сүру 
пендеменен жұптасып.

Арналса деп саған айтар бір әнім,
Ту сыртыңнан көзім қадап тұрамын
Мөлдір жаның - орны екен жұмақтың,
Балғын тәнің - орны екен күнәнің!

Жанай өтсем жаныңнан 
жұпарыңды жұтамын,
Мың-мың бүрлеп кетеді 
жүректегі бұта-мұң
Түннің түріп түндігін!
Айға отырғызып өзіңді,
Келбетіңе тамсанып, сосын 
қарап жатамын.

Қырда өскен бұлғақтап, ерекше 
бір гүл едің,
Жұпарыңмен жанымды
тыныштыққа бөледің.
Сабағынан сындырып 
сұлулықты пенделер,
О, қасірет соңынан бүлдіреді білемін.

Р.S. Тұнығыңды лайлайды 
пенде біткен құнығып,
Соны ойлап отырам гүлге 
қарап қамығып.
...Сен келгенде бұрылып 
аққуларда қарайтын,
Сұлулыққа сұқтанып, 
сұлулыққа сұғынып!

  
          КЕЗДЕСУ
Бейуақта кездесіп қап... дір еттік,
Мына түнді махаббатың түні еттік.
Сөйлесе алмай сезімдердің тілінде,
Көңілге әкеп үнсіздікті түнеттік.

Арымыз да, жанымыз да былғанбай,
Сүю жайлы сырласатын түн қандай!
Мына түннің ғажабы мен киесі,
Сенің ғана жанарыңа тұнғандай.

Сөйлемеуден қос жүректі мезі еттік,
Сосын біздер ақын жайлы сөз еттік.
Тілдің емес ділдің сөзін айта алмай,
Құрып қалды өзімдегі өжеттік!

Күрмеліп тұр жүрек дейтін тіліміз,
Білдірмеуге тырысамыз мұны біз.
Жатырқаймыз бірімізден біріміз,
Жабырқаулы өтіп жатыр түніміз.

Мұның бәрін қалай айтып таусамын,
Ұзын, аппақ, сүйрік сондай саусағың.
Сол «мамықтан» қысып 
тұрып қоштастым,
Үндемеуден, сөйлемеуден шаршадым - 
Енді кездеспейікші!!!
 
               БІЗ ӘЛІ
Өтті түндер, өтті күндер жабығып,
Соншама бұл сарылардай сағынып.
Кім едің...
Күте-күте келмейтұғын хатыңды,
Желінбейтін жігерім де уатылды!
Жүдедім...

Сені ойлап отырамын таң алды,
Армандарым  құмға сіңіп жоғалды.
Сыз демім...
Жұлым-жұлым жараланған жаныма,
Сая болып, бұйырар деп бағыма,
Іздедім...

Жайдары шақ кеткендей-ақ күлкіңде,
Ғайып болды көрген түстей бір күнде,
Күз әні...
Жүрегімді орап мұңға кезерген,
Кездесерміз білем оны, сезем мен,
Біз әлі...

1988 жылы бұрынғы Торғай 
облысында туған. Қостанай қаласындағы 
А.Байтұрсынұлы атындағы мемлекеттік 
университетті бітірген. Мамандығы – 
журналист. Республикалық айтыстардың 
жүлдегері. 

ҚҰНАНБАЙ ТУРАЛЫ ОЙ

Шындықты шын еститін тапшы құлақ,
Айтсаң да жүрегіңнің нақ шынын-ақ!
Құнанбай қанша жаман көрінгенмен,
Бүгінгі Құнанбайдан жақсы бірақ!

Азайды имандысы құранды ойлар?
Десе де пенде жолын күмән байлар!
«Тәкие» салдырыпты Мекке асып,
Кешегі бай дәулетті Құнанбай нар!

Осындай игі іспенен бақ табады,
Дүние қоңыздықтан сақтанады!
Бүгінгі Құнанбайлар керісінше,
Шатхана, сауна сап мақтанады!

Олардың еркелеткен Абайлары,
Тек қана қалтасына қарайлады!
«Құспайды құс» десең де алтын шіркін,
Ұқсайды бір-біріне қалай бәрі?!

Қашса ғой бүгінгілер қате жолдан,
Қу байлық тудырады қатер оңнан!
Құнанбай шыныменен данышпан ғой,
Абайдай кемеңгерге әке болған!

Жақсының ісін кімдер күндемеген,
Жүректің қылдай сырын тілмен өрем...
Құнанбай көзі соқыр болғанменен,
Көреген көкірегі - дінге деген!

Шынымен ашынамын бұл кезге мен,
Ешқандай қайыр күтпес жұрт өзгеден!
Бұл күнде екі көзі сау Құнанбай,
Қарамас кедейге де бір көзбенен!

Осындай қылықтарын құп алмаймын,
Бірақта бұлар емес қылар қайғым!
Бүгінгі байекештің миллион көзі,
Жетпейді бір көзіне Құнанбайдың!

КӨКЕМНІҢ ОЙЫ!

«Бұрымдылар, шіркін-ай, бұрымдылар,
Өте нәзік болатын бұрынғылар!-
Деп қояды бір көкем күрсініспен,
Жын-шайтанға айналды бүгін бұлар».

Жоққа қалай шығарам оны мүлде, 
Бұл қыздардың не жатыр көңілінде. 
Аяқтары оқтаудай арулар бар, 
Оқтау ұстап көрмеген өмірінде!

Өкінгенмен өзгермес «ой» деп мүмкін,
Бұтта шалбар, көрінбес көйлек шіркін! 
Кішілер жоқ тыңдайтын үлкендерді, 
Үлкендер жоққ айтатын «қой» деп бұл күн!

Сөйлеуді де білмейді кімге қалай, 
Ұмтылады қол жетпес күнге қарай. 
«Мен кейінгі жастардан қорқам» деген, 
Түбі бұлай боларын білген Абай!

Тұр әнекей, темекі бұрқыратып, 
Қалған ойы тас болып, құлқы қатып. 
Баяғының қайда сол әжелері, 
Шыбықпенен қуатын шырқыратып.

Жігіттердің қарамай көңіліне, 
Қарайтын тек ақшасы, көлігіне. 
Арулар көп қайтейін осы күнде, 
Балта шауып отырған өміріне!

Көп болашақ осылай тұншығады, 
Қайың құлап жармаған бүршік әлі. 
«Байға шығам» дегенді ұмытса ғой, 
Сонда кедей жігітке кім шығады!?

Жә, жарайды, қаралау мақсат емес, 
Патшайымға айтпаған Патша кеңес...
Қазағымның қыздары осы күнде, 
«Осындай» деп жұрт айтса жақсы ат емес!

Балалығым - үйімде еркелейді,
Даналығым - сөйлеуге ерте дейді.
Бұл қала құшағыма кіріп алып,
Өзің болып өппейді, өртемейді.
Өзің құсап сүюге сескенеді,
Сенім серті бұл жақтан көшкен еді.
Мен егер сүйіп қалсам жат біреуді,
Даланың киесіндей кешпе мені!
Жүрекке жүрмесе де бұл -әмірім,
Шыдам боп, шың үстінен сына Күнім!
Желменен домалайды жалғыз басым,
Жанымның сая болар сыңары кім?
Барымды шашып алдым бір адамға,
Сезімде суыт келіп сынаған ба?
Өмірдей ойлануға дәрменім жоқ,
Әйел боп әлеміңді ұға алам ба?

***

Ерекше көңілдімін,
Алтын түске бояды көгімді кім?
Күтпеген сый көрердей күмілжимін,
Келетін кезің бе еді сенің бүгін?
Ауамен тілдесемін,
Жыр жазуға асығам түнде несін?

Дала мені құшады әлсін-әлсін,
Кешір енді... жалғыздық күндемесін!
Сен бардай назданамын,
Саған жетер бірінші жазған әнім.
Мен сыйлаған бақыттың бәрін сезін,
Сен сыйлаған жетеді аз ғана мұң.
Ақ қардай алып-ұштым,
Сырын ұққым келді ме сағыныштың.
Қауырсын қанатымнан қалам жасап,
Жұп-жұмсақ жерге түсіп жаңылыстым.
Ал, бүгін қуанамын,
Жанын жайған шыршалар куә, жаным!
Адам болып жүргенім қандай бақыт,
Ақ қар болып қайтадан туа аламын!

***

Мен гүлмін ғой,
Су құйып жүрші сезіммен.
Мен Күнмін ғой,
Көрініп тұрам көзіңнен.
Мен желмін ғой,
Алдыңнан шығам ұмтылып.
«Сағындым» дедің келдім ғой,
Жүрекпен бірге ынтығып.
Мен жыр екем,
Жазылмай жүрген түндерде.
Сүйген бір шақта тірі екем,
Сезініп сен де көрдің бе ?
Мен жас екем,
Жан адам оны көрмейтін.

Өмір дегенің осы екен...
Жанарға симай сырғитын.

***

Сағынып жүрмін,
Сағынбай қалу мүмкін бе?
Тамшылап жиған тағдырым 
кетті күлкіңде.
Сағынышыма даланың өзін сендіріп,
Келмейсің неге бір күнге?
Сағынып жүрмін,
Бұл дертке қалай шыдаймын?
Заңдылық шығар,
Қосылмауы да Күн Айдың.
Сен жүрген жерге табаным тиген 
талай рет,
Сенсіз-ақ елге ұнаймын...
Азабың шығар...
сыйғыза алмайтын сөзге де,
Қазанда туып қайғыра алмадым 
Күзге де...
Сағыныштың да бояуы қалар бұлыңғыр
Сағынбай қалсаң, іздеме!

***

Хабарсыз қалғаның не қамықтырып,
Жанымды жіберсеңші Жарық қылып.
Сен мені жалғыздықпен жазалайсың,
Күйімді көлеңкеде бағып тұрып.
Хабарсыз қалғаның не тiршiлiгiм?
мен әлі күтіп жүрмін білші күнім.
Қандай қиын, гүлдердің қурағаны,
Қандай жақсы, естіген гүл сыбырын!
Хабарсыз қалғаның не аңсағаным,

күндерді сенсіз қалай тауса аламын?
Өн бойыңды өлең боп жылытайын,
Көктемде Күн астында тоңса жаның....
...Сағаттар жылжып жатыр үндемедің,
«Менсіз-ақ бақытты боп жүр» демегін.
Өртенуге жаралған өмір мынау,
Сағынуға жаралған түн дегенің...

***

Тағдырыма жазсам ба екен арызды,
Жоғалттым деп, аяулымды жаны ізгі...
Басым, кеудем, жүрегім де Құдай-ау,
Менікі емес тәрізді...
Көздерімнен мұң ауырлап кеткендей,
Сөздерімнің құны жерге шөккендей.
Сүре алатын адам көп қой өмірді,
Сүйе алатын жан жоқ деп ем тек мендей!
Жаратқанға ауыр өпке айта алмай,
Сені сүйген жар жолымнан 
қайта алмай...
Тыныш ұйықтап жүр ме екенсің түндерде,
Жер үстінде қалай жүрсің шайқалмай!
Үнсіздігім шексіздікке тығылып,
Түн ішінен тағы шықтым тіріліп.
Жанарымнан жылап түскен сағыныш,
Кірпігіңе қалды ме екен ілініп...
Әлде оны жүр ме екенсің жасырып,
Құлатуға, ұмытуға асығып.
Екеумізді бір адамбыз деп жүргем,
Қай қиырда қалдық екен шашылып..

***

Ерік берсе, жыр жазар ем көз ілмей,
Алғаш реет ақын болған кезімдей.

Ей, тәкаппар! Ей, аяулы қарт-ғасыр,
Болмысымнан жүрмін әлі безінбей.

Жыр жазар ем, жұрттың бәрін таң қылып,
Тауларды да, бауларды да ән қылып.
Қазанымды айырбастап қаламға,
Кетер едім ен далаға қаңғырып.

Өлең шіркін, болар ма едің, тым аппақ,
Кетсек пе екен, 
көшсек пе екен, жырақтап.
Соңғы демде сөйлермісің сезім боп,
Жүрегімде қалармысың тұрақтап.

Ошағыма жарды тастап, баланы,
Құшағыма-ап кетсем бе екен даланы!
Жарты жолдан, бұрылам ғой, о, тоба,
Ақын етіп жарата ма ананы!

Күндіз-күлкі, жаныңды 
арбар жалған-бақ,
Мені қойшы, өлең қалай қорғанбақ?
Ағыл-тегіл жылап алды ол, бүгін,
Аспан жақты жалғыз өзі армандап...

***
Жүрегімде шертілетін күй бөлек,
Күй шертілсе күнім қалай күйремек.
Өмір мынау арманымнан қысқалау,
Тәңір өзі тілді берді сөйле деп.

Күндер келді сылаң қағып таңменен,
Шұғыласы қиялыма тән дер ем.
Мұп-мұздай боп, түн де сүйген ернімнен,
Жылы жаққа ұшам дей ме жан менен?!

Көгершін-ау, көп тілегі мойныңда,
Қанатыңды шыныменен жайдың ба?
Күліп тұрып, кетер ме екем қартайып,
Құдіреті бар ма мендік ойдың да!

Қайғы деген қабағыма жат, Ана,
(Сен тілеген таңым енді ата ма?)
Барлығына қырық жаным қырқылар,
Тағдырыма тең келмедім, о, тоба!

Жұпарыңды аңсадым-ау қайран жыр,
Ей, дүние, елесіме айнал бір!
...Үйге келсем, қос құлыным Құдай-ау,
Үмітімді жинап алып ойнап жүр!

***

Балпаң басқан қара бұлт,
Жорғалайсың, жаумайсың.
Көкке ұшқан балалық,
Қай қиырда аунайсың.

Аспан, аспан, аспан-мұң,
Қашан шығар Ай күліп?
Жылауға да жасқандым,
Қара жерден қаймығып.

(Тірлік түбі түрленіп,
Тереңімен арбайды, ә?
Өмір шіркін, бір көріп,
Өбіп кетсе болмай ма?)

Есі жоқ жел еркелеп,
Етегіммен ойнайды.
Біздің бақты келте-деп,
Бәлкім...бұл да ойлайды!

Құлап тынса тірегім,
Түн естімес мұңымды.
Жалғыз шындық білемін,
Жүрек менен ғұмырлы!

***

Пендеге керектің бәрі бар,
Әйелмін, баласы, жары бар!
Адам боп жүремін ақылды,
Жан екем жалғанда бағы бар.

Бақытты болуға талпынып,
Ешқашан болмады жарты-үміт.
Түн сайын тілеймін тыныштық,
Күн сайын атады таң күліп.

Қуантқым келеді барлығын,
Өзім боп күледі әр күнім.
Құдай-ау,
Қалайша жүре алам,
жүректің тыңдамай жарлығын?
Жүректің мазасыз шақтары,
Жанымды өртейді оттары.
Сенгісіз сезімдер бар онда,
Белгісіз қай кезде тоқтары!

КҐКТЕМДЕ КЇН АСТЫНДА ТОЅСА ЖАНЫЅ....

Қазақстан Республикасы Тәуелсіздігінің 25 жылдығына орай 
Қазақстанның Түркиядағы елшілігінің қолдауымен және Түркия 
Мәдениет министрлігінің ұйымдастыруымен Анадолу жерінде алғаш 
ашылған «Мехмет Акиф Ерсой» атындағы мұражай-кітапханасында 
түрік тілінде жарық к
рген «Huzun Kusagі – Atayurt’tan Oykuler» 
(Сырлас буын – Атажұрттан әңгімелер) атты 25 қазақ қаламгерінің 
әңгімелер жинағының тұсаукесер жиыны 
тті. Әңгімелерді түрік 
тіліне аударып, жинақты құрастырған – Қазақстан Жазушылар 
одағының мүшесі, «Серпер» сыйлығының лауреаты, Қазақстанның 
ТҮРКСОЙ-дағы 
кілі, жазушы Мәлік Отарбаев.

Аталмыш жинаққа Берік Шаханов, Мархабат Байғұт, Смағұл Елубай, 
Несіпбек Дәутайұлы, Нағашыбек Қапалбекұлы, Дидахмет Әшімханұлы, 
Нұрдәулет Ақыш, Жұмабай Шаштайұлы, Тұрысбек Сәукетай, Ертай 
Айғалиұлы, Қуандық Түменбай, Рахымжан Отарбаев, Мақсот Ізімұлы, 
Көсемәлі Сәттібайұлы, Қали Сәрсенбай, Сәбит Дүйсенбиев, Серікқали 
Хасан, Нұрғали Ораз, Жаңабек Шағатай, Жүсіпбек Қорғасбек, Асқар 
Алтай, Роза Мұқанова, Айгүл Кемелбаева, Серік Нұғыман мен Гүлзат 
Шойбекованың әңгімелері енді.

Тұсаукесер рәсіміне Қазақстанның Түркиядағы елшісі Жансейіт 
Түймебаев, Түркия премьер-министрінің кеңесшісі Хүриет Ерсой, 

14 сәуірде «КТК» телеарнасы «Алматыда жұрт ғалым атанамын деп 
алаяққа алданып қалды» деген ақпарат таратты. 

«Алматыда ақшаға ғылыми дәреже алып беремін деп жұртты 
алдаған топ қолға түсті. Олар еліміздегі жоғарғы оқу орындарының 
гранттарын жеңіп алуға к
мектесеміз деп 178 мың доллар жинаған.

 Күдіктілер магистратура мен докторантураға түсуге ниет білдірген 
азаматтарға өз көмегін ұсыныпты. Тіпті «жаңа тәжірибелік магистратура 
мен доктарантура» деген мемлекеттік бағдарламаны ойдан шығарып, 
гранттарын саудалуға кіріскен. Тегін оқудан бөлек алаяқтар аңғал жұртты 
ай сайын 130-180 мыңнан шәкіртақы аласың деп алдаған. Қазір полицияға 
8 азаматтан арыз түскен. Бірақ тәртіп сақшылары тәркілеген құжаттарда 67 
адамның аты-жөні тұр. Сондықтан өзге азаматтар Жандарбек Берестенов, 
Дариға Серікбаева мен Ыбрайым Захыровтың қолға түскенін білмеуі мүмкін. 
Айта кетерлігі, күдіктілердің бірі Жүргенов атындағы Қазақ ұлттық өнер 
академиясының қызметкері әрі Қазақстан Суретшілер одағының жауапты 
хатшысы болған», - деген газетіміздің жанашыры, философия ғылымының 
кандидаты, профессор Жанарбек Берістеновтің жайлы суық хабарды естіп, 
өз құлағымызға өзіміз сенбедік. 

Артынша Қазақстан Суретшілер одағының көрме залында 
«Алматылықтар алаяқтарға жалған диплом үшін  178 мың доллар ақша 
берді» деген интернет желілері мен телеарналарда көрсетілген ақпарат 
бойынша баспасөз конференциясы өтті.   

Істің байыбына барсақ, 2013 жылы қыркүйек айында Д.Серикпаева сол 

«ӨНЕРЛІ ҚЫЗ, ӨНЕГЕЛІ ҰЛ ТӘРБИЕЛЕУДЕМІЗ»
– Алпыс жылдық тарихты бір сәтте толайым айтылып шығуы мүмкін емес 

қой. 1955 жылы кітапхана техникумы ретінде құрылған білім ошағы жылдар 
өте келе бірнеше мәрте атауын ауыстырды, бірақ, негізгі мақсат өзгерген жоқ. 
Оқу орнына Алаштың ән әлеміне өлмес-өшпес мұра қалдырған Ақан серінің 
есімі берілді. Қасиетті есімді қастерлеп ұстау үшін, мәртебесін биіктету 
үшін еңбек етудеміз. Андрей Погорелый, Гүлмира Ордабаева жетекшілік 
ететін, «Жарқын» және «Самоцветы» хореографиялық ансамбльдері аз 
ғана уақыттың ішінде үлкен табыстарға жетті. 2013 жылы Қазақстан 
Республикасы Мәдениет министрлігінің бұйрығымен «Жарқын» ансамблі 
халықтық атағын алды. Көкшетау қаласында өткізілген республикалық 
Дельфий ойындарында «Халықтық би» аталымы бойынша үздік шықса, 
2015 жылы Астана қаласында алтын медальға ие болды. Бұл ұжым 
Түркияның Амассия қаласында өткізілген фольклорлық-этнографиялық 
фестивальға қатысты. Дизайн мамандығы бойынша білім алушылар 
облыстық, республикалық, халықаралық байқауларға белсенді қатысады. 
2014 жылы Лолита Хугаева «Замандастар портреті» жұмысымен «Шабыт» 
шығармашылық жастардың ХҮІІ халықаралық фестивалінде Гран-приге ие 
болды. Мұндай табыс Ақмола облысының мәдени әлемінде тұңғыш рет орын 
алғандығын айта кетуіміз керек. «Актерлық шеберлік» мамандығы бойынша 
білім алушылар бірінші халықаралық көркем сөз оқу шеберлері сайысына 
қатысты. Мұнда Мирас Елубай есімді оқушымыз екінші орынға ие болды. 
Қазақ ұлт-аспаптары оркестрі Алматы қаласында өткізілген халықаралық 
байқауда жүлделі бірінші орынды жеңіп алды. Көркемөнерпаздар театры 
ұжымының режиссері мамандығы бойынша білім алушылар Марий Эл 
республикасындағы Йошкор-Ола қаласында өткізілген халықаралық 
фестиваль-лабораторияға қатысып, жақсы қырынан танылды. Кітапхана 
ісі мамандығы бойынша білім алушылар облыстағы әдеби шараларға үзбей 
қатысады, оқырмандар конференцияны өткізеді. Облыстық ішкі саясат 
басқармасымен бірлесе өткізген жерлес жазушы Естай Мырзахметовтың 
шығармашылығына арналған шарамыз қала жұртшылығы тарапынан 
жоғары баға алды. Әрине, табыс көп оның бәрін бір сәтте түгел айтып шығу 
мүмкін емес. Сондықтан, қысқартып айтуға мәжбүрмін.       

–Алпыс жылдық мерейтойды қалай атап өтпекшісіздер?
–Үстіміздегі жылдың 17 ақпанынан бастап 2016 жылдың 19 мамырына 

дейін облыстық  білім басқармасы Ақан сері атындағы мәдениет 
колледжімен бірлесе отырып, колледж білім алушылары мен мектеп 
оқушылары арасында ел Тәуелсіздігінің 25 жылдығы мен білім ордасының 
60 жылдығына орай «Жаңа заман талабында көркемдік білім берудің 
өзекті мәселелері» атты халықаралық ғылыми жұмыстар байқауын 
өткізеді. Көкшетау қаласында Қазақстан мен Ресейдің оқу орындары 
студент ұжымдарының екінші халықаралық «Дидар» экспериментальдық 
театр өнерінің фестиваль лабораториясы өтеді. Аталмыш фестиваль ел 
Тәуелсіздігінің 25 жылдығына, Тәуелсіз Мемлекеттер Достастығының білім 
жылына және колледж мерейтойына арналады. Бұл фестивальдің мақсаты 
шығармашылық ұжымдар арасында мәдени байланысты нығайту әрі дамыту. 
Осы саладағы көркемдік эстетикалық идеялармен алмасу, біліктілікті 
арттыру. Фестивальға қатысу үшін Қызылорда, Солтүстік Қазақстан, 
Қарағанды, Павлодар, Қостанай, Алматы, Оңтүстік Қазақстан облыстарының 
және Ресейдің ұжымдары шақырылып отыр. Мамырдың 20-сы күні колледж 

білім алушыларымен ұжымның 60 жылдыққа арналған есептік концертін 
дайындау үстіндеміз. 

–Колледж түлектерінің жұмыс орындары орналасуы қалай?
–Ендігі бір өзекті мәселе осы. Дағдарыс дауылы шарпыған бүгінгі 

заманда оқу орнын бітірген түлектер жұмыссыз қалмауы керек. Осы орайда, 
мәдениет  ошақтары мен білім саласы мекемелерімен және жарнама 
агенттіктерімен әлеуметтік әріптестік жасауда үлкен тәжірибе жинақтадық. 
Табысымыз да бар. Біздің түлектеріміз сұранысқа ие. 

–Соңғы кезде қыздар тәрбиесі туралы, әрине, әңгіме сіздің оқу орны 
туралы емес, жалпы ұлтымыздың болашағы жөнінде көп сын айтылып жүр. 
Оқу орнындағы қыздардың тәрбиесі қалай?

–Қыз баланың тәлім-тәрбиелі, инабатты болып өсуіне алдымен 
отбасының, содан соң қоршаған ортасының әсері күшті екендігі даусыз. 
Атамыз қазақтың «қызың өссе, қызы жақсымен ауылдас бол», «қызға 
қырық үйден тыйым» деген нақыл сөздері өмірлік тәжірибеден алынған. 
Біз өзімізде білім алушылардың бойына инабаттылық, ақылдылық және 
іскерлік тәрізді асыл қасиеттерді сіңіруге тырысудамыз. Осы бағытта 
жұмыс істеп жатырмыз., жалғыз тәрбиелі ғана емес, өнерлі де болғандары 
абзал. Өйткені, дана халқымыз «өнерсіз қыздан без» деген болатын. 
Негізгі тәрбие әрине, отбасынан басталады. Өз басым ұлттың асыл салт-
дәстүрлерімен тәрбиеленген қыздар барынша ұлтжанды болатындығына 
сенемін. Қасиетті Көкшетаудың көқгілдір тауларының бөктеріндегі алқызыл 
қызғалдақ тәрізді ұлттық ұлағаттан нәр алып, жас құрақтай желкілдеп өсіп 
келе жатқан әнші, биші, киім тігуші, кітапханашы қыздарымыз ішкі жан-
дүниесін тәрибе нәрімен сәулелендіріп жетіліп келеді десем жалғандығы 
жоқ. Халқымыздың бар асыл қасиеттерін бойына жинаған балауса жастар 
егемен еліміздің ертеңі. Ертеңі нұрлы болуы үшін де еңбектеніп жүрміз ғой.

–Әңгімеңізге рахмет!

Әңгімелескен арнаулы тілшіміз 
Байқал БАЙӘДІЛОВ. 

Соңы. Басы 1-бетте

ҰСТАЗЫ АРҚЫЛЫ СТУДЕНТТЕРДІҢ АҚШАСЫН 
ҮПТЕГЕН АЛАЯҚ ҚАЙДА  ЖҮР?  

кезде Білім министрлігінде жұмыс жасайтынын, күзде «Экспериментальды 
доктарантура» деген жобаға грант шығатынын, осы жобаға тыңдаушылыр 
қабылданатынын айтып, профессор Ж.Берістеновті сендірген.  Телефонына 
бастығының кабинетінен «уатсап» байланысы арқылы жоғарыдағыдай 
бірнеше жобаның жұмыс істеп жатқандығын бекітетін құжаттар  жіберген.  
Сондай-ақ, оған осы жоба бойынша докторантура және магистратураға 
түсіп оқуды қалайтын, тиісті құжаттары сай тыңдаушыларды табуды сұрап, 
олардың докторантураға түсуді қалайтындары бес мың АҚШ доллары, 
магистратураға түсуді қалайтындары екі мың АҚШ доллары мөлшерінде 
ақша беруі қажеттігін мәлімдеп, өзінің банктегі есепшоттарын берген. 
Бұл қаражаттар іс қағаздарын жасақтау, емтихан алу және оқу процесін 
қамтамасыз етуге жұмсалатынын айтқан. 

Айтса айтқандай, 2014 жылы Ғылым ордасына аталған эксперименталды 
доктарантураға 225  грант бөлінеді. Жоба бойынша қалған 225 грант 
ЖОО берілмекші болады-мыс. Халықаралық жоба бойынша грантты 
берген Франция мемлекеті екен. Доктаранттар стипендиясы 180 000 мың 
тенге, магистранттардың стипендиясы130 000 мың теңге дейді. Практика 
шетелге көп болғандықтан осындай және біздікінен бөлек арнайы оқу 
бағдарламасы бар деп сендіреді. Бұл жобаны басқарып тұрған Үкіметтің 
өзі және Франция мен Ресей үш мемлекет арасында келісім бар деп соққан. 
Грант жетпей түскісі келген көптеген оқытушылар да кірген. 33 докторант 
пен 52 магистрант өз еріктерімен оқуға түсу үшін осы іс-шараға зорлықсыз 

барып тіркелген. Осы жерде 
бұрыннан танитын болғандықтан 
Д.Серикпаева Ж.Берістеновтің атақ-
абыройын өте шебер пайдаланған.

Оқуға түскені туралы бұйрық 
созылған соң бірталай адам 
ақшаларын доллармен қайтарып 
алған. Қайтарған соң Дариғажан 
адамдардың сеніміне әбден 
кірген. Ал өткен жылы қайтару 
мүлде тоқталады. Өткен күзде 
Ж.Берістенов Астана қалалық 
прокуратурасы мен Ішкі істер 
Департаментіне арыз жазғанда, 
Д.Серикпаева жалынып: «Сен 
жазсаң, мен сотталып кетем, 
ақшаны алғандар құтылып кетеді. Одан да мен берейін», – деп арызды 
қайтартып алдырады. Жазған арызының көшірмесін жібереді. «Баспасөзге 
жарияласаң асылып өлем, алған ақшаны сен төлейсің», – деп те қорқытады 
Жанарбекті.  

Алайда, Д.Серикпаеваның жоғарыда аталған жобаның ашылатындығы, 
осы жоба арқылы докторантура және магистратураға қаражат төлеген 
адамдардың қабылданатындығы туралы уәдесі осы күнге дейін орындалмай 
отыр. Қабылдану үшін қаражат төлеген адамдар Д.Серикпаеваның уәдесінің 
орындалуын немесе төлеген ақшаларының қайтарылуын талап етуде.

Осы кезге дейін Д.Серикпаева күн сайын сөйлесіп,  клиенттеріне оқу 
процесінің таяуда басталатынын, және басқа әртүрлі себеп айтып,  ақша 
төлеген адамдардың оқуға түсуін немесе берген ақшаларының қайтарылуын 
қамтамасыз етпей келеді. 

– 11 қаңтарда Астана қаласының қаржы полициясы мен Ішкі істер 
Департаментіне арыз жаздым, ол арызым Алматы қаласының Бостандық 
ауданына жіберілген. Бірақ арада міне, төрт ай өтсе де  Д.Серикпаева 
туралы ешкім жұмған ауыздарын ашпай отыр.  Бостандық ауданының 
тергеушісі Нұрболатов Азамат бірден сұрақ қоймастан саусақ таңбасын 
алып, бар кінәні жалғыз өзіме аударды. Екінші шақырғанда Бас тергеуші,  
генерал майор М.С.Амировке арыз жаздың деп    кінәләп,  жеке куәлігімді  
алып қалып, «қаладан шықпайсың» деді. Енді қай күні келіп, қолыма кісен 
салып  қамауға алып кететіні белгісіз, – дейді шарасыз Жанарбек Берістен. 

Ойламаған жерден басы дауға қалған әріптестерін ҚР Суретшілер 
одағы басқармасының хатшылары Бақытхан Мырзахметов пен Құмархан 
Мұратаев қолдауға шақырды. Ұстаздарын жамандыққа қимаса да, бір топ 
студент камерадан жасқанып, сырттаа қалғанды жөн көрді. Ізденімпаз жас 
ғалымның алдағы тағдыры не болмақ? Бұрын да алаяқтықпен айналысып 
келген Дариға Серикпаева алданған жандардың қаржысын түгел қайтара 
ала ма әлде заң жүзінде лайықты жазасын ала ма? Оны сот қана шешеді. 

Ал білім грантының айналасындағы құйтырқылық пен жемқорлық 
Ғылым комитетінің ісі ме,  ол жағын тек ҚР Білім және Ғылым министрлігі 
ғана айта алады.

ТҮРКИЯДА ҚАЗАҚ �ҢГІМЕЛЕРІНІҢ АНТОЛОГИЯСЫ ЖАРЫҚ К	РДІ
Түркия мәдениет министрлігі Баспа және кітапхана департаментінің 
бас директоры Хамди Туршужу, Халықаралық Түркі академиясының 
президенті Дархан Қыдырәлі, Еуразия кітапханашылар қауымдастығының 
төрағасы Мұстафа Чалышкан, «Қазақ әдебиеті» газетінің бас редакторы, 
жазушы Жұмабай Шаштайұлы, жазушы Ахметжан Ашири, жазушы Нұрғали 
Ораз және Түркияның беделді шығармашылық ұйымдардың басшылары 
мен зиялы қауым өкілдері қатысты.

Жаңа кітаптың жарық көруімен түрік оқырмандарын құттықтаған 
елші Жансейіт Түймебаев: «Екі бауырлас ел арасындағы саяси және 
экономикалық қарым-қатынастардың дамуымен қатар мәдениет және 
әдебиет саласында атқарылып отырған жұмыстардың аз емес екені мәлім. 
Өткен жылы Сүйінбайдың 200 жылдығына арналған «Сүйінбай Аронұлы» 
кітабы, Ілияс Есенберлиннің «Көшпенділер» трилогиясы, Мархабат 
Байғұттың «Дауыстың түсі» әңгімелер жинағы, Темірхан Медетбектің 
«Соңғы сөз алдындағы соңғы сөз» өлеңдер жинағы, Смағұл Елубайдың 
«Ақ боз үй» романы, биылғы жылы Бексұлтан Нұржекеұлының «Бір 
өкініш, бір үміт» романы, Ахметжан Аширидің «Идикут» романы түрік 
тілінде жарық көрді. Бүгін тұсауы кесіліп отырған кітаптың жөні бөлек. 
Бұл кітапқа қазақтың белгілі қаламгерлері – 25 жазушының әңгімелері 
енген. Осы жинақты аударып құрастырған, қазақтың абыройын Анадолу 
жерінде асырып жүрген талантты қаламгер Мәлік Отарбаевқа алғыс 
айтамын. Кітаптың оқырманы көбейсін!» – деп жүрекжарды тілегін 
жеткізді.

Түркі академиясының президенті Дархан Қыдырәлі: «Кітапқа 
кірген қаламгерлер – тәуелсіздіктен бұрын және кейінгі кезеңді өз 
көзімен көріп өскен буын. Тәуелсіздікті армандаған буынның өкілдері. 
Үлкен әдебиеттің буыны. Расында, мәдениет пен өркениеттің дамуы, 
әдебиет пен ғылымның қанатын кең жаюы аудармаға байланысты. 
Қазақ пен түрік бауырлар ретінде бір-бірімізді әрі жақсы танитынымыз 
әрі танымайтынымыз жасырын емес. Сондықтан, екі ел арасындағы 
бауырластықты күшейтетін – аударма саласы екені мәлім», – деді.

Түркия мәдениет министрлігі Баспа және кітапхана департаментінің 
бас директоры Хамди Туршужу Түркия мәдениет министрінің сәлемдемесін 
жеткізіп, кітаптың шығуына қолдау білдірген Қазақстанның Түркиядағы 

елшілігіне алғыс айтты. Қазақстанның Еңбек сіңірген қайраткері, 
жазушы Ахметжан Ашири түрік тіліне аударылған «Идикут» романын 
кітапханаға сыйлап, жарыққа шыққан кітапқа сәт сапар тіледі. Гази 
университетінің оқытушысы, ғылым докторы Жәмиля Кынаджы 
әңгімелердің талғампаздықпен таңдалғанын және де жай аударма емес, 
көркем аударма жасалғанын айтып, кітап туралы баяндама жасады. 
«Қазақ әдебиеті» газетінің бас редакторы Жұмабай Шаштайұлы қазақ 
әдебиетінің әлем әдебиетінің дамуына қосқан үлесін атап өтіп, қазақ 
әдебиетін Түркияда насихаттап жүрген Қазақстанның Түркиядағы 
елшілігіне қазақ қаламгерлері атынан алғыс айтты.

Қазақтың белгілі жазушысы Нұрғали Ораз: «Әлем әдебиетінде 
дәл осындай жинақтар бар. Алайда, ол жинақтарды қарап шықсаңыз, 
әрбір әңгіменің өз аудармашысы болады. Бұл кітаптың ерекшелігі 
– әңгімелердің аудармашысы мен құрастырушысы бір. Кітап түрік 
оқырмандарының көңілдерінен шығады деп сенемін», – деді. Жиынды 
Түркия мәдениет министрлігі Баспа және кітапхана департаментінің бас 
директоры Хамди Туршужу жүргізді.

ТҰЛҒА Үш қоңыр

(Соңы. Басы 1-бетте)

Бізді ол кезде ешкім де: колхоз да, тіпті әке–шешеміз де аяған жоқ. 
Мираштың әкесі Рахмет – колхоздың  бастығы, менің әкем Мәлібек – мектептің 
директоры, Сұлтанбек досымыздың әкесі Қойшыбай – өндіріс бригадирі, үшеуі  
өте жақын сыйлас дос болды. Бірақ анау бастықтың, мынау директордың немесе 
бригадирдің баласы екен деп, біреу маңдайымыздан сипағаны былай тұрсын, 
қайда жұмыс болса, сонда бізді бірінші қатарға қоятын. Көзімізді тырнап 
ашқаннан колхоздың қара жұмысының қазанында қайнап–пістік. Екінші сыныпта 
жүгері алқабына барып, собығын қайырсақ, үшіншіде белуардан су кешіп, 
күріштің арамшөбін отадық. Одан төртіншіні бітірер–бітірместен Қойшыбай 
бригадир таңғы төрттен үй–үйді жағалап, әкемізден бері қарай қайырып, тәтті 
ұйқымыздан тұрғызып алып, шанамен шөп тасытты. Сонда не әкеміз, не шешеміз 
ұйқымызды аша алмай көзімізді қайта–қайта уқалап, беліміз қиралаңдап кетіп 
бара жатқанымызда: «Қойшеке, бұл әлі ойын баласы ғой, обал емес пе?!» – деп 
бір ауыз сөз айтып, ара түсуді білмейді. Сөйтіп, алажаздай алашапқын болып, 
бесіншінің партасына алғаш отырғаннан екі–үш күн өтер–өтпестен сынып 
жетекшіміз келіп: «Ертең көрпе–төсектеріңді қапқа салып, қол орақтарыңды да 
қалдырмай,  таңғы тоғызда мектептің алдына жиналатын болыңдар, ұқтыңдар 
ма?», – дейді. Біз: «И–и– ә–ә–ә!», – деп шу ете қаламыз. Сонымен не керек, 
күріштің басына, дала қосына келіп, қаптарымызды  қойып орналасып болған соң 
екі–екіден бөлініп күріш оратын атызымызға түсеміз. Мираш екеуміз көбіне бір 
жұп боламыз. «Бір болайық» деп ақыры дегеніне көндіреді мені. Онымен бірге 
болдым дегенше жетістірмейтінімізді білемін, бірақ оған «отказ»  беру мүмкін 
емес. Бұл кезде мені әкем екінші сыныптан қазақшаға ауыстырып жіберген. 
Менен кейін үш жылдай Шиелідегі орыс мектебінде оқып, бағын сынап көрген 
ол да қазақшаға қайта келіп қосылған. Бірге оқитын Арыстан Қалмағанбетов, 
Сапар Жарқынбеков деген балалар әрқайсысы түске дейін 10 – 11 сотық 
жердің күрішін орғанда Мираш екеуміздікін қосқанда үш сотыққа не жетеді, не 
жетпейді. Себебі бөлініп шығып атызға түскеннен Мираш: «Мұрат, кел, отырып 
бір белімізді жазып алайықшы», – дейді беліміз ораққа бүгілмей жатып. Сөйтеді 
де ұшы–қиыры жоқ бір әңгімеге басып, күлкіден ес жиғызбайды. Содан көрші 
атыздағы Әбдінің көккөз Серігі де,  бізден бірер сынып жоғары оқитын Мәуленнің 
Ұзақбайы мен Сұлтанбек те келіп, Тұрсынбай ағайымыз: «Әй, пәдәріңә нәлеттер, 
жұмыстарыңа барыңдар!» – дегенше орындарымыздан қозғала қоймаймыз.

          Сонда не айтатыны да есте қалмапты. Бірақ тіпті жымиюға да келмейтін 
сөзді Мираш мың құбылтып, өңін айналдырып әсірелеп  айтқанда қалай ішек–
сілеңнің қатқанын өзің де аңғармай қаласың. Колхоз бастығының жалғыз түйір 
баласы күллі ауылдың еркесі еді. Бастықтың баласы болғандықтан емес, әрине, 
өзінің болмыс–бітімімен. Ауыл үлкендерінің өзі де оны көрсе қалт тұра қалып, 
сөздерін қызық көріп, сөйлетуге тырысатын. Күллі аудан, тіпті облыс көлемінде 
5–сыныптан машина айдаған да жалғыз Мираш болар, сірә. Әкесі Рекеңнің 
«легковойын» шопыры Балтабайдан үйреніп алып, ауыл ішінде ызғытып жүретін. 
Кейде біз де оның қасына отырып, төбеміз көкке жеткендей бір марқайып 
қалатынбыэ. Рас, мұнымызды  Рекең көріп қалса: «Әй, Балтабай, мына иттің 
балаларын машинаңа  неғып мінгізесің?!» – деп оған дүрсе қоя бергенін де талай 
естідік. Бірақ сөзінің астарында эіл жатпайтын.

Ал енді он екі тілді сырнайды Мираштай сызылтып,  аңыратып тұрып беріле 
тартқан адамды өз басым әлі кездестіре қойған жоқпын. Сырнайға тіл  бітіп 
кеткендей сазды дауысы ауылдың ана шеті мен мына шетіне жетіп, жанынан 
өткен жұрт еріксіз қалт кідіріп, құлағын тосып тұра қалатын. Мираш сырнайын 
тартудан, біз билеуден жалықпай, дала қосын түннің бір уағына дейін думанға 
бөлейтінбіз. Соның бәрінің ұйтқысы Мираш еді. 

Мираштың, иә, Мейірманның әртістік дарынының қалыптасуына өзінің өскен 
ортасы да бірден–бір себеп болған шығар–ау деймін. Себебі «Қызыл ту» (қазіргі 
Жақаев) ауылы аудандағы ең өнерлі, ерекше бір өзіндік дәстүрі мен думаны бар 
ауыл болды. Н.В.Гогольдің «Вечера на хуторе близ Диканки» деген шығармасын 
білмейтіндер кемде–кем шығар. Мен осы өз ауылымды ойласам, мұжықтардың 
Гоголь жазған хуторы көз алдыма елестей қалады.  Өйткені кешегі елуінші 
жылдары «Қызыл ту» колхозы клубының алды кешке қарай театр сахнасына 
емес, алаңына айналатын. Мұндағы ауыл адамдарының кино басталардан бір 
сағат бұрын клубқа қарай ағылуы күндегі дағдысы болатын.  Анадайдан бір 
жағына қисая, қасын қағып–қағып қойып, аударылып–төңкеріліп мұрт Әнуар 
(оны, Әнуар Нұртаевты жұрт осылай атайтын) келе жатқаннан елдің езуіне күлкі 
үйіріле бастайды.             

– Қараңдаршы–ей, мынауыңның жүрісі бүгін мығым көрінеді ғой. Құдай 
біледі татар келін тойдырып жіберген мынаны, – дейді ұзын сары Шайхыслам 
Әлжанов жиналғандарды бір күлдіріп алып.

– Бәсе, – дейді Серікбай Бегалиев та оны қоштай түсіп, – мұрты да жаман 
үйдің туырлығындай желпілдеп, қамшылар жағына қарай қисайып, әрең ілініп, 
ұшып кетейін деп тұр ғой.

Әнуар келіп топқа қосылғанда  өзі туралы мұндағылардың біраз жерге барып 
қалғанын сезіп:

– Әй, осы менің мұртымды күндегендеріңді қоймадыңдар–ау, кілең тоқал 
текелер... – деп, содан сөз қағыстыру басталып, жұрт күлкіге қарық болып, кейде 
киноға кіруді де ұмытып, қызыққа батады. Мейірман сол топтың ен ортасында екі 
езуі екі құлағына жетіп қана қоймай, кейде оларды бір–біріне «айдап салып», 
сонысына өзі мәз болады. Сол сахнаның «режиссері» Уәлішер Түменбай аға да, 
бірде басты рөлге шығып, бірде массовкасынан қылаң беретін Тойбек Жұманов, 
Темірәлі Әбуов, Уайд Охапов, Орманбек Бекбаев, Сақтаған Жаңабаев ағалар да 
тегін концерттің  отына май құйып, көрігін  қыздыра түседі. Бұл көрініс екі күннің 
бірінде қайталанып жатады. Ал Мейірман соның бірінен де қалмайды. Қазір 
ойлап отырсам, ол соның бәрін миына тоқып, санасына сіңіре берген сияқты. 
Бүгінде сол қызылтулық «қалжыңбас» ағалардың, оның ұстаздарының жалғыз 
Темірәліден басқасының бәрі, менің досым Мираштың өзі де бұ жалған дүниеде 
жоқ, мәңгілік мекеніне жол тартқан. 

Шынында, аудан орталығындағы мәдениет Үйінде өткен бір кездесуде  
оларды  өзі де еске алып: «Менің әртіс болуыма бірден–бір себепкер болғандар 
да осы ағаларымның өнегесі, менің өмір мектебім де  солар болды», – деген еді 
әрқайсысының аты–жөндерін жеке–жеке атай келіп.

Әлбетте, құдай әу баста өнерді өз бойыңа бермесе, қанша жерден мектептен 
өтсең де, талантыңмен танылып шыға келесің дегенге кім сенер. Бұл жағынан 
келгенде өнер Мейірманның бойына түп нағашысынан дарыған сияқты. Себебі 
әжесі Қанымкүлдің суырып салма ақындығы да, қиыннан қиыстырар шешендігі 
де, әу  деп салар әншілігі де айналасына әйгілі болатын. Әкем сол кейуана туралы 
сөз бола қалса: «Е–е, Қанымкүл апамыз «орақ тілді, от ауызды» атақты Рысбек 
бидің қызы емес пе!» – деп отыратын. Ол кісінің жасы жетпіске жақындағанда 
бір тойда қайындарымен сөз қағыстырып, оны өлеңмен омпасынан түсіріп, елді 
қыран–топан күлкіге батырғанын  сонау елуінші жылдары өз көзіммен көргенім 
де бар.  Біз онда баламыз, есіктен сығалап тыңдағанмен, сөзінің мән–жайын 
түсіне бермейміз. 

 Әттең, ер азамат болып  туылғанда нағыз баяғының серісі атанар жөні барды. 
Мейірман сол әженің баласы болып, бауырында өсті.  Содан да әйел біткеннің 
ажарлысы, анасы, химия пәнінің мұғалімі Күлсара апайды атымен атайтын. Кейін 
есейе келе ыңғайсыз көрді ме, әйтеуір, «Күлеке» деуге көшкен. Әженің баласының 
бар сыйлағандағысы да, жұмсарғандағысы да осы болды. Отағасынан он бір 
жас кіші  апайдың өзі де оның мұнысына ренжіген жоқ. Ал әкесі Рахмет болса 
аудан түгіл, облыс басшыларының өзі алдын қия өтпейтін айрықша беделді, аузы 
дуалы, сөзі уәлі, кеудесі ұлы көсем бейнесі бастаған орден–медальдарға толы 
колхоз төрағаларының бірі болғанын ел жақсы біледі. Ауданда шаруашылық 
немесе мекеме басшыларының бірі әлдеқалай аяғын шалыс басып, тағдыры 
тығырыққа тіреліп, мәселесі қыл үстінде тұрған жағдайларда  аупарткомның 
алқалы жиынында отырғандар: «Реке, ендігі бар үміт сізде», дегендей оған 
жалтақ–жалтақ қарағыштайтын. Содан бір мезет орнынан сорая тұрып, Рекең 
мінбеге қарай беттеп бара жатқанда барып залдағылар «уһ!» деп демін алғандай 
тым–тырыс бола қалатын.

Сол сәт кабинетіне кірген адам сұсынан тізесі дірілдеп алдына әзер жететін 
бірінші хатшы Ғафур Мұхамеджанов «Рекең енді не уәж айтар екен» дегендей  
қасын кере, мойнын бұрып сынай көз тастайды оған. Рекең болса сол маңғаз 
қалпынан танбай: «Иә, жолдастар, понимаешь, әрине, бұл кешірілмейтін–ақ 
жағдай ғой. Дегенмен, Ғапеке, былай ғой өзі...» – деп әңгімені әріден бастап, 
орағытып–орағытып келіп, әлгі басшының кінәсін  сөз етуге тұрмайтындай 
дәрежеге дейін жеткізіп алып: «...Оған манадан бері айтылып жатқан сөздің 
өзі де жетіп жатыр. Дегенмен, артық кетті десеңіздер де айтайын, өзгелерге 
сабақ болу үшін бұған ауызша болса да ескерту беруіміз керек, Ғапеке, онсыз 
болмайды» – деп партиялық жазаға тартылып,  қызметінен алынып, істі болуға 
дейін қатер төніп тұрған талай азаматты тығырықтан алып шыққан тауып айтар 
тапқырлығы мен діттегенін дөп басар ділмарлығын аймағы аңыз ғып айтатын.

Сірә, Мейірманның гастрольде жүргенде кейде бір күнде екі қойылым қойып, 
сахнадан безер боп, ұнжырғасы түсіп отырған әріптестерінің көңілін ұтымды, 
ұтқыр сөзімен серпілтіп, шаршап–шалдыққандарын ұмыттырып жіберетіні де 
сол тегіне тартқандығы болар. Оған ешкім де ренжімейтін, тіпті театрдағы өзінің  
әкесіндей аға буын өкілдері де оның айтқан артық–кем сөздерін көңілдеріне 
алмайтын. Еркін сөйлеп, еркелеп өскен Мейірманға бәрі де жарасып тұратын. 

Ол кезде Мейірман Ғ. Мүсірепов атындағы жастар театрында жұмыс істейтін. 
Сенбі күні болар деймін. Екеуміз театр алдындағы троллейбус аялдамасында 
кездесіп қалдық. Ә дегеннен: «Мәке, бірдеңең бар ма?» – деді. Мен дайындалмай 
шыққанымды айттым. Содан қоярда–қоймай театрдың ішіне алып кірді мені. 
Сахна сыртындағы ұзын дәлізбен жүріп келеміз. «Қайда бара жатырмыз?!» 
– десем: «Шұрқ етпе» – деп қояды. Бір мезет маған «Тұра тұр» деп ишарат 
жасап, бір бөлменің есігін ашып қалғанда аржағынан Қасым Жәкібаев пен 
Мәкіл Құланбаев ағалардың төбелерін көзім шалып қалды. Мейірман лып етіп:  
Өмірден жасымаған,

ЕЗУЛЕРГЕ КҮЛКІ ҮЙІРГЕН МЕЙІРМАН... 

Талантына тасымаған,
Аман ба, Қасым ағам? – деп кіріп барсын.
– Өй, мынауың ағып тұрған ақын да екен ғой. Жөн–жөн. Сен жай жүрмейсің 

ғой білем, ал енді шаруаңды айт, – дейді  Қасекең. Сол екен:
– Сіздікі не отырыс бұл! – деп Мейірман ағамызға дүрсе қоя бермесін бе. 

Капелімде абдырап қалған Қасекең: «Әй, м–мы–мына  күшік неме не деп тұр 
ей...– деп қапалақтап Мәкіл ағаға қарайды. Анау да аң–таң. «Жоқ–ау, – дейді 
Мейірман  екеуінің естерін жиып үлгіруіне мұрша бермей, – далаға шығып 
қараңдаршы, неше күн болды мына жұрттың оразаның алдында қайыр–
садақа берер бейшара таппай, мешітке қарай ағылғанына. Ал сіздердің ата 
сақалдарыңыз ауыздарыңызға түскенше оны ойлайтын түрлеріңіз байқалмайтын 
сияқты. Ойбай–ау, ең әуелі пітір дегенді мына біз секілді мүсәпір мүміндерді 
таппаса ғана мешітке апарып беру керектігін әлі білмейсіздер ме?!  Көретін 
көз болса, жүректе иман болса, жүрміз ғой, міне. Одан не зиян табасыздар, еще 
батамызды аласыздар...

Ә дегенде әдемі бастап күлдіріп,  әрі қарай бүлдіріп жіберген сөздеріне 
еріндері қусырылып, көздері ежірейе қалған Қасекең де, әңгіменің төркінін енді 
ұққан Мәкіл аға да аңырайған күйі Мейірманнан көз алмай қарап қалса керек. 
Қиқар Қасекең де райынан қайтып, жуасып қалғандай. 

– Болмады, – дейді еріксіз мырс етіп Қасекеңе бұрылған Мәкіл аға, – 
жыланның да басына ақ құйып шығарады демеуші ме еді...

– Ит–ау, баяғыдан бері соныңды айтпаймысың. Әй, саған дауа жоқ шығар. 
Барым осы енді, – деп кеңк–кеңк күліп Мейірманның тапқырлығына риза болған 

Қасекең қалтасындағысын шығара бастағанда Мәкіл аға да «сөз тапқанға қолқа 
жоқты» айтып, қалтаға қол салыпты. 

Әріптес ағаларына еркелігінің бір ғана мысалы бұл. Әкем театрдағы Сәбира 
апасы (Майқанова) да мұндайда Мейірманның меселін ешқашан қайтармайтын. 
Әрине, Мейірман ешкімге алақан жайған емес. Көңілі қалаған, өзі жақын тұтқан 
адамын осы сынды әзіл–қалжыңымен «түсіретін». Сөйте тұра әлдеқалай жол–
жөнекей көшеде жолыққан бейтаныс кісілер, мейлі ол зиялы мәдениетті адам 
ба немесе облыс пен ауданнан келген басшылардың бірі ме бәрібір егер оны 
танымаса: «Мәке, бізге шамалы уақытыңызды бөліп, бірге болыңызшы?!» – деп 
қанша жерден жалынып–жалбарынса да оларға сыпайы түрде ғана рахметін 
айтып, жөніне кететін тектілігінің талай рет куәсі болғанмын. Ал қалтасында болса, 
сол сәтінде–ақ достарына шашып жіберуден тартынбайтын нағыз жайсаңның өзі 
еді. Мұнысын достары да білетін. Бірақ оның керек кезінде қиыннан қиыстыра 
салатын ақындығы да барын бұрын–соңды қалай аңғармағаныма таңым бар.

Мұндай ақындық өнер Сұлтанбек досымыздың  бойында да бар екенін кейін 
білсем не дерсіз. Сол Сұлтекеңнің Мейірман туралы бір әңгімесін еске алудың 
орайы келіп тұр. Сексенінші жылдардың соңы ма, әйтеуір, қазан айының 24 
жұлдызында Шымкенттегі бір тойға қатысқан Сұлтекең мен Мейірман, сол қалада 
тұратын достары Құрбан бар үшеуі жеңіл машинамен Шиеліге тартады ғой. Үшеуі 
де түнде тойда тойып ішкен, көздері қызарып, қалғып–мүлгіп келе жатқан. Бір 
мезет Түркістан қаласына жете бергенде оның да ішіне  «шайтан» кіріп кеткен 
шопыр жігіт машинасын кілт тоқтатып: «Құрыдық, бітті!» – дейді. «Не боп 
қалды?!» – деп үрпиіскен іштегілер анадай жерде ала таяғын қолына қыстырып, 
бұларға қарап танауы делдиіп тұрған МАИ–дің қызметкерін көреді. Құжаттарын 
алып, қалтырап–дірілдеп машинадан шыға берген шопырға Мейірман: «Өзіңді 
нормально ұста, сосын ана жігітке «Мына жақта сізді бір кісі шақырып жатыр» 
дегейсің дейді.

Мейірманның сәлемін айтса керек, бұл кім болды екен дегендей 
бекеттегілердің бірі дүдәмал оймен бері жақындай түседі. Бір уақытта кабина 
есігін ашып, ішке еңкейіп  қараған анау әнтек басын кейін серпіп қалып: 
«Нүрреккее–ев! Ойбай–ау, Мейірман ағасыз ғой сіз. Мә–әке–е, вы што. Давай, 
түсіңіздер. Надо же! Это надо отметит! Ә–ә, сволш, бері кел, бері, – дейді 
әрегіректе тұрған жанындағы серігіне айқайлап. – Әкел! Еще закуска, захвати 
жақсылап...» – дейді. Түкке түсінбей, дөкейлердің бірі келіп қалған екен ғой 
деп шамалаған серігі жол жиегіндегі дүңгіршектердің біресе анаусына, біресе 
мынаусына  жүгіріп,  сөмкесін толтырып жеткен кезде барып Мейірманды көріп, 
қуанғанынан оның да есі шығып, құлап қала жаздаса керек.

Сұлтекең: «Ә, жігіттер, біз түнімен тойда болып, әлі ұйықтаған да жоқпыз, 
әбден бітіп келеміз. Енді ішетін жеріміз де жоқ. Оның үстіне мына Мәкеңнің, 
Мейірманның бүгін туған күні, ауылда да күтіп отыр. Кешіріңіздер мына шопыр 
бала да ептеп...» –  деп байқамай оның да ұрттап алғанын айтып қалады.

– Мәсс–са –а–ған! Какой праздник еще! Бүгін біздің бастықтың да туған 
күні. Давай құй. Мәкеңнің туған күні болған соң ептеп ұрттаған ғой. Нешауа, 
бірақ байқа бала, тартуға да, тартқанды сарқуға да болмайды. Бір жолға 
прощаем, но–о–о... – деп бір айналдырғаннан кейін бастықтарына да телефон 
шалып, мән–жайды айтып үлгіріп, әне–міне дегенше ол да жеткен. Ол өзі де бір 
аңқылдаған ақкөңіл жігіт екен, келе: «Мәке, туған күніңізбен! Мынау сізге деген 
сыйымыз», – дейді де бір бума, уысына әзер сыйып тұрған қомақты ақшаны 
Мейірманның қарсылық көрсеткеніне қарамай, қалтасына сүңгітіп кеп жібереді. 
Сонсоң өздеріндегі көп балалы бір қызметкерінің де баласының бүгін туған күні 
екенін айтып: «Егер оған бізбен бірге сіз де кіріп шықсаңыз, төбесі көкке жетіп 
қуанар еді», – деп қалады. 

Мұны естіген Мейірман бірден келісе кетеді. Сөйтіп, ол үйге барған бойда 
сүндетке отырып, мұсылман болып, бес жасқа толып отырған баланы өзіне 
шақырып алып: «Ал, балам, туған күнің құтты болсын! Алла саған менің бағымды 
берсін! Әрдайым осындай табысқа жет, – дейді де әлгінде бастық берген бір бума 
ақшаны оның қолына салқ еткізіп ұстата салады. Жиналғандардың: «Ойбай, 
Мәке–ау, ол не еткеніңіз. Ол бала ғой әлі. Ырымын жасасаңыз да жетіп жатыр 
ғой», – дегендерін де, үй иесінің қарсылығын да тыңдамай: «Ағайын, сабыр 
етіңіздер, мынау анық менің ақшам ба, онда менің мұны не істесем де хақым бар 
шығар, ә? Ендеше,  баланың бір қуанғанынан артық не бар бұл дүниеде», – деп 
уәжді сөзімен әңгімеге нүкте қойыпты. 

Сұлтекең осы бір оқиғаны ұдайы еске алып: «Несін жасырайын, Құрбан 
екеуміздің де бұған ішіміз удай ашыды. Шынында,  сол кездің өзінде де бұл көп 
ақша еді. Мейірманның баланың туған күні дегенде неге бірден келісе кеткенін де 
сонда барып бір–ақ білдік. Әрине, біздің оны балаға қимағандығымыз емес. Оған 
бір бөлігін беріп, қалғанын үйіне апарса, өзінің де  бала–шағасы аузын ашып, 
жолына қарап отыр емес пе дейміз ғой баяғы. Бірақ бұлай етпесе ол Мейірман 
болар ма еді. Оның ұлылығы да, мәрттігі мен тектілігі де, талантының біз біле 
бермейтін бір қыры мен сыры да, бәлкім,   осында жатқан шығар», – деуші еді. 

Ол достыққа адалдығынан ешқашан айныған емес. Содан да Мейірман  
Шиеліге келгенде, қазағын былай қойғанда, кәріс Юн Анатолий мен  Сана,  Роти 
атты грек достарының өзі оны құшақ жая қарсы алып, әйелдері қазақша етін жал–
жая, қазы–қартасымен қосып асып, алдында зыр жүгіріп қызмет ететін. Мейірман 
олардың сол қызметін үнемі аузынан тастамай, аса бір ризашылықпен еске алып 
отыратын. Мейірман қайтқаннан кейін мен сол достарын іздестіргенімде Сана 
мен Ротидың өз елдеріне көшіп кеткеннін, ал Анатолийдің өмірден өткенін білдім. 
Анатолийдің жары Алла: «Мейірманды Толик жан досындай көріп, құрметтеп 
өтті. Әттең, оның қайтқанын естігенімде қайда болсам да құстай ұшып жетіп, ең 
болмағанда Толигімнің әруағы риза болу үшін де бір уыс топырақ салатын едім 
ғой...», – деп өкініші мен ренішін қоса білдіріп, жүрегімізді толқытқан. 

Ал Алматыдағы достарының арасынан жаңақорғандық Сүлейменнің 
Орынбасарына жететініміз жоқ еді. №13 емхананың бас дәрігері қызметін 

атқарған ол Мейірманмен кейін танысса да, достық парызын соңғы отыз жыл 
бойы бәрімізден де артық өтегенін мойындауымыз керек. Мейірманның басынан 
қандай жағдай өткенде де ол қасынан табылып, жанына жалау, көңіліне демеу 
бола білген бірден–бір азамат сол болғанын жұрт жақсы біледі. Мейірманның 
жаназасында да бүкіл отбасымен: жары Гүлжәмила да, қызы Бақытгүл де көз 
жастарын көлдей етіп жүріп қызмет еткенін, тек Мейірманды ғана емес, бір 
жылдан кейін өмірден өткен Айманды да бақи дүниеге өз қолдарымен ақ жуып, 
арулап аттандырып салғанын күллі ел көрді. Сөйткен абзал азамат, айнымас дос 
Орынбасар осыдан үш жыл бұрын өзі де бұл өмірмен қоштасар деп кім ойлаған?! 
Қайран, дүние–ай десеңші, пейіште нұрың шалқысын дегеннен өзге не айтарсың.

Достарының ішінен кезінде Кеңес одағының чемпионы, халықаралық 
жарыстардың талай рет жеңімпазы атанған әйгілі боксшы Жандос Көкімов те 
Мейірманды туған ағасындай ардақ тұтып, оның айтқанын екі етпей, талантын 
айрықша бағалайтын. Шын мәнінде де, Мейірман «сегіз қырлы, бір сырлы» нағыз 
табиғи  талант еді. Мәселен, ол аузына пышақты көлденең қыстырып алып кавказ 
биін билегенде грузиннің, шешен мен ингуштің жігіттерінің өзі ауыздарын ашып, 
аңырайып тұрып қалатын. Бірде үлкен бір салтанатты кеште шешеннің Хамзат 
Арсункаев деген азаматы: «Мен де жақсы билеймін. Бірақ Нұрекеевтің мына 
биінен кейін ортаға шығып өнер көрсетуге ұялып тұрмын», – деп риза болғаны 
сонша оны сол кешке қатысқан Мейрам Мүсілім деген нағашы інісімен бірге 
үйіне қонақ етіп жіберген екен.

Сол кавказдықтардың акцентімен үнін қарлығыңқыратып сөйлегенде өзі 
де грузиннің мұртты сұлу жігітінен айнымай қалатын Мейірманның әсем қоңыр 

даусы барын да екінің бірі біле бермейтін. Тіпті «Тамашаның» тарландары, кейін 
«Бауыржан–шоудың» арландары қосылып концерттің соңында айтатын әнде де 
Мейірман суырылып көзге түсуге тырыспай, көпшіліктің даусына жайбарақат 
ілесіп қана тұратын. Әйтпесе оның даусының диапазоны тым тереңнен шымырлап 
шығып, барған сайын тынысы кеңіп сала беретін дүлей дүлдүлдің өзі екенін 
жақын достары ғана білетін.  Әлі есімде жетпісінші жылдардың басында Шиелінің 
қазіргі «Бидайкөл» ауылында ортақ досымыз Болат Байсейітов деген азаматтың 
үйлену тойы болып, сонда жиналған қауым Мейірманның керемет ашылып, еркін 
көсіліп салған әндерін рахаттана тыңдап, айыздары бір қанған. 

Сол жолы Мәскеудің М.С.Щепкин атындағы жоғары театр училищесінде 
(институтында) оқып жүрген Мейірман қамшы салдырған жоқ, ешкімді 
жалындырып та жатпай, Нұрғисаның «Құстар әнінен» бастап қазақтың халық 
әндерін де, орыс пен украинның әуендерін де төкті–ай дейсің келіп. Әттең, сол 
кезде қазіргідей бейнетаспа болғанда ғой бұл әндері қолдан–қолға кетер нағыз 
ХИТКЕ айналары даусыз еді. Содан кейін мен онымен қаншама тойды, сауық 
кештерді бірге өткізсем де Мейірманның көпшіліктің әуеніне қосылғаны болмаса, 
дәл осылай шырқап, кәсіби шеберлігін танытқанын көрген емеспін. Осыны өзіне  
талай айттым да. Мен де, өзге достары да көңілді бас қосуларда одан ән салуын 
қанша рет өтінгенмен, әйтеуір, есебін тауып жалтарып кететін. Әйтпесе Мейірман 
актер болмай әншілікке ден қойғанда да қазіргі өздерін жұлдыз санап жүрген 
талай жүйріктерді жарты жолда шаң қаптырып кетері кәміл еді.

Осы орайда Мейірманның әншілігінің де аспаннан түсе салмағанын айтқым 
келеді. Өйткені әкесі Рахмет те әдемі қоңыр даусымен ән салғанда  төңірегінде 
отырған ел құлаққа ұрған танадай тына қалатын. Әйтсе де ол да өзінің көңілінің 
күйі келгенде болмаса, кез–келген жерде шырқай қоймайтын. Кейде біздің 
үйдің дастарханында Рекең мен Қойшекең,  аудандық оқу бөлімінің бастығы 
Дүйсет Тайманов, бас дәрігер Смайыл Кәрімбаев сынды көңіл жақын достары 
бас қосқан отырыс қыза келе әкем «Ақсұңқарым» мен «Сәулем–айдың» бірінің 
тізгінін жібереді. Мұнысы Рекеңді баптай бастағаны. Әлден соң барып Рекең 
домбыраның құлағын бұрап, жәймен дыңылдатып отырып,  бір жөткірініп алып, 
«Салмасам Айнамкөзге...» қамшы басады. Бұл отырыс әдемі шегіне жетті деген 
сөз. Міне, Мейірманның тегіне тартқандығының бір куәсі де осы болса керек.

Кейде Мейірман телефон шалып, үйіне шақырады. Барған соң жары Айман өз 
шаруасымен болып, Мейірман екеуміз асүйде оңаша отырамыз. Мейірман дереу 
колбасаны жұмыртқаға қуырып, ортаға қойып,  «жартыны» ашады. Әңгіме қыза 
түседі. Сондай бас босуымыздың бірінде ол алғашқы  жары Аслайдан туып, әкесі 
Рахмет пен Күлсара апайдың қолында өскен Ерігі мен Берігіне, Гүлбаршыннан 
туып, шаранасынан нағашы әжесі Шәмші апаның сіңлісі Дүргіш пен Әждарбек 
атаның бауырында өскен қызы Ләззатқа  әкелік мейірім–шапағатын көрсете 
алмағанына,  сол сияқты ізінен ерген қарындасы Нұржамалға да аға боп 
жарытпағанына өкініш білдіретінін де жайып салып еді. «Оны айтасың үйдегі 
Лейла мен Темірланға да әке болып қатырып жүргенім шамалы ғой менің. 
Әйтеуір, Айманға рахмет, құдай маңдайына мендей бай берген соң қайтсін енді» 
дегені бар алақанымен мойнын тарамдай сипап бір күрсініп қойып. Бір уақытта: 

«Кіндігімнің жас қаны,
Тамған жерім ауылым.
Шабытымның асқары,
Самғаушы едің ауылым...» – деп шырқай жөнеледі. «Жәнібек ән салады, 

Ақселеу тамсанады» дегендей, тамсана  тыңдап мен отырамын. Әлден соң 
жарайды, қойшы дегендей әнін үзіп: «Мәке, сен білесің бе, осы менің не бәлем 
барын қайдам, қыздарға күле қарасам бітті,  екі қабат болады да қалады. Ну 
что интересно, кейін соның результатын көрмеймін ғой мен бейбақ», – дейді 
тағы әңгімені дереу басқа арнаға бұрып жіберіп. Оның өзін ойнақыландырып, 
түрлендіріп айтқанда амалсыз күлесің. Ал түсініп көр?! Әйтеуір, езуіміз 
жиылмайды. 

Тағы бірде ауылға бара қалмаймын ба. Немере інім Серғали жолыға кетті. 
«Мәке, Мейірман аға қалай?» дейді күліп. «Шүкір, жақсы» деймін мен оның нені 
меңзеп тұрғанын түсініңкіремей. Содан әңгімесін бастап кеп берсін. «Өткен 
жолы, – дейді ол әңгімесін жалғастырып. – Алматыға барғанымда сол Мәкеңді 
жолықтырдым. Қасымда екі жолдасым бар.  Біраз сілтедік. Сағат кешкі 5–тің кезі 
еді. Бір мезет ол:

– Мәссаған! Екі сағаттан кейін менің спектаклім бар ғой. Қазір репетицияға 
баруым керек. Кешке келіп көріңдер. Ал мен кеттім» – деді де апыл–ғұпыл 
орнынан тұрып, тартып отырды. Өзі біраз масайып қалған. «Қап! Жұмысынан ұят 
болатын болды–ау, кесірімізді тигіздік қой» деп  өкініп біз қалдық. Сөйтсек те 
кешкі спектакльге бардық. Енді не болар екен деп, жанымызды шүберекке түйіп 
отырмыз. Бір уақытта мастың ролінде сахнаға өзі удай мас Мәкең шығып келе 
жатыр.  Білесіз бе, өлтіріп тұрып ойнады ғой. Жұрт алақандарын аямай ұрып 
жатыр. Біз тіпті орындарымыздан тұрып кетіп, қуанғанымыздан бір–бірімізді 
құшақтай беріппіз.Талантқа дауа жоқ екен ғой бұл», – деп бір риза болады ғой. 
Иә, айта берсек, әңгіме көп, оның қайсыбірін тізе берерсің.

Қалай десек те, Мейірман күрделі тұлға ғой. Несін жасырайық, оның ащы 
суды тәуір көргені де рас. Творчество адамының біразының басындағы бар 
жағдай  емес пе. Бірақ солай болған күннің өзінде оның көшеде қисаңдап 
немесе әлдекіммен жаға жыртысып, дөрекілік мінез көрсеткенін өз басым көрген 
емеспін. Әйтпесе өмірде Мейірман әділетсіздікті де аз көрген жоқ,  екінің бірі 
иемденіп жатқан атақ атаулы да оған  келгенде кібіртіктеп, ақыры бұйырмаған 
күйі кетті. Сол үшін ол ешкімнің есігін де ашқан жоқ, әлдекімдерді де жағалаған 
жоқ. Бірақ ол ең үлкен марапат – халықтың ықыласы мен сүйіспеншілігіне 
бөленді.

«Айтпаса сөздің атасы өледі» демеуші ме еді атам қазақ. Сол айтпақшы, ең 
арғысы оған 50 жасқа толған тойында Алматының Республика Сарайында үш мың 
халықтың көзінше сыйға тартылған  «Жигули» жеңіл автомашинасы да бұйырмаса 
не дерсің?! «Береген қолым – алаған» дегендей, оны елге әйгілі  азаматтардың 
бірі  бір қолымен беріп, аз уақыт өткен соң екінші қолымен қайтып алса, бұған не 
уәж айтарсың енді. Күні кеше өзімен қатар жүрген сол азамат Мейірман өлгенде 
оның жаназасында да, жылдық асында да көрінбеді, шаруабасты болып кетті 
ме екен, кім білсін?!. Есесіне оның Құман Тастанбеков, Әубәкір Рахимов, Әнуар 
Боранбаев, Уәйіс Сұлтанғазин, Тұрсын Құралиев, Өскеменде жүрген жерінде 
естіп, жаназасына ұшақпен ұшып жеткен Құдайберген Сұлтанбаев сынды әріптес 
адал достары жетісіне дейін бастан–аяқ қатысып, аяқтарынан тік тұрып қызмет 
етті. Сол қарсаңда әкем театрдың директоры қызметін атқарған  әріптес досы 
Тұңғышбай Жаманқұлов ұжымнан арнайы автобус бөлгізіп, ақтық сапарға 
шығарып салу рәсіміне қатысты қолдан келген бар көмегін көрсетуден тартынған 
жоқ. Ал бес жыл Мәскеудегі студенттік жылдарын бірге өткізген  әріптес 
құрбылары Шолпан Байғабылова мен Рашида Хаджиева екеуінің жаназадан 
бір күн бұрын үйге жеткізілген мәйітін таңға дейін қас қақпай күзетіп шыққан 
ерлігін қалай айтпассың. 

Иә, бүгінде сол достардың арасындағы Әнуар мен Уәйіс қана емес, 
Мейірманның жылынан көп ұзамай жары Айман да, одан соң анасы Күлсара да, 
ұлы Ерік те, тіпті енді мектеп табалдырығын аттағалы отырған немересі Райымбек 
те бақилық дүниеге аттанып кетті. Қандай өкінішті тағдыр десеңші! Бірақ 
Алланың жазуына не шара?! Тек көңілге демеу болары: халқының жүрегінде 
мәңгі жасар – артында өлмес өнері қалды. Сахнадағы қазақтың аңғал шалы 
біздің баршамызды имандылыққа ұйытып, ізгілікке үндеп тұрғандай.  

                                                                                             
   Мұрат КҮЛІМБЕТ.

МерейҮш қоңырҮш қоңырӘдебиет — ардың ісі

РЕСПУБЛИКАЛЫҚ ӘДЕБИЕТ, МӘДЕНИЕТ ЖӘНЕ ӨНЕР ГАЗЕТI

М.Х.Дулати атындағы Тараз мемлекеттік педагогикалық 
институтында ақын, «ХХ ғасыр Гомері» атанған Жамбыл Жабаевтың 
170 жылдығына арналған салтанатты кеш ұйымдастырылды. Кешке 
арнайы шақыртылған қонақтардың қатарында жамбылтанушы 
Нағашыбек Қапалбекұлы мен ақынның ш
бересі Бекмұрат Жамбылов 
болды.

Кеш шымылдығы «Мәдениет және өнер» кафедрасы студенттерінің 
Жамбыл өмірі туралы қойылымымен түрілді.  Одан соң, сөзді ТарМУ ректоры 

Батыс Қазақстан облыстық қазақ драма театрында қос бірдей 
қойылымның премьерасы болды.

Алдымен жазушы-драматург, Қазақстан Жазушылар одағының мүшесі 
Мәдина Омарованың «Жолаушы» атты фантазия-комедиясы сахналанды. 
Театрдың Қазақстанның еңбек сіңірген қайраткерлері Гүлжиян Шынтемір, 
Бақтыгүл Жақыпова, сондай-ақ Мұсағали Бектенов, Айдар Жарылғапов, 
Хорлан Шамелова, Нұрлыгүл Жұбатова сынды белді әртістері ойнайтын 
спектакльдің қоғамның көлеңкелі тұстарын көрсететін трагедиялық, 
сонымен қатар күлкіге батыратын комедиялық тұстары да баршылық. 
Жолаушы мынау жалған өмірде неге жолықпайды. Соның бәрінен 
абыроймен өту оңай емес. Тек ең бастысы, адам үшін ар мен намыс бәрінен 
де жоғары тұруы керек. Сонда ғана мақсатына жете алады.

Театр – о баста халықтың өз ішінен туындап, халықтың өмірімен біте 
қайнасып дүниеге келген өнер. Сол дәуірлерден бастап театрдың адамдарды 
жауыздықтан тіксіндіретін, жүректерін жұмсартатын, адамдардың жан-
дүниесін өнер арқылы, ондағы сөздер, қимыл-қозғалыстар, әуендер, 
бейнелер ансамбльдерінің біріккен кәсіби көркем әсері арқылы жағымды 
ойға жетелеуге шақыратыны, сұлулыққа , іңкәрлік пен нәзік сезімдерді 
оятуға бағытталғаны баршаға аян. 

Халықаралық театр мерекесі жылма-жыл театр ғимаратының ішінде 
өткізіліп жүр, бұл әрине қалыптасқан дәстүрлі қағида, алдағы уақыттарда 
да ол өзгермек емес. Ал көшеге шығып театрландырылған қойылымдар қою, 
көрмелер ұйымдастыру бұл шығарманы халыққа жеткізудегі, көрсету мен 
жарнамалаудағы өнердің жаңа кретативті, заманауи формасы. Бұл шараға 
театрдың труппалық шығармашылық, көркемдік қойылым және шаруашылық 
бөлімдері қызметкерлері үлкен қызығушылық, бірлестік танытып, кәсіби 
төл мерекеміздің қарсаңіында шынайы ниетпен ұйымдастыра білді. 
Шараның өтуіне көптеген мекемелер қолдау көрсетті, барлығына шексіз 
ризашылығымызды білдіреміз. Алдағы уақытта осындай халықтық мерекеге 
халық көптеп тартылса, өлкеміздегі театр өнерінің дамуына, сол арқылы 
мәдениетіміздің көтерілуіне жаппай атсалыссақ деген ниет еді.

Шеру, перформанстық қойылымдар барысында театр әкімшілері 

Соңы. Басы 1 -бетте

ТАРАЗДА АҚЫН МЕН БАТЫРДЫҢ  
ШЫҒАРМАШЫЛЫҒЫ ҰЛЫҚТАЛДЫ 

Махметғали Сарыбеков алып, ұрпақ санасына ұлы ақын шығармашығын 
дәріптеуде осындай кештің берері мол болатындығын жеткізді. Ал, 
университетіміздің жас ақындары жүз жырлаған жүрек иесі атанған алып 
ақынға арналған өлеңдерін оқып, жырдан шашу шашты.

Кеш қонақтары Нағашбек Қапалбекұлы мен Бекмұрат Жамбыловтар 
ақынның өмірі жайындағы естеліктерімен бөлісті. Өз кезегінде, құрметті 
қонақтар қатарынан орын алған М.Әуезов атындағы ОҚМУ профессоры, 
Болаттемір Алтаев университет кітапханасына дерекке толы «Жамбыл 
феномені» атты жинақты табыс етті.   

Сондай-ақ, оқу ордасында даңқты қолбасшы, халық қаһарманы, 
көрнекті жазушы Бауыржан Момышұлының шығармашылығына арналған 
кітап көрмесі өтті.

«Ұлт келешегін көксеген кемеңгер тұлға» атты тақырыптағы іс-шара 
Бүкіләлемдік кітап және авторлық құқық күніне орай ұйымдастырылды. 
Мақсаты – жастардың шығармашылық және әлеуметтік белсенділігін 
арттыру, ұлттың зияткерлік және рухани деңгейін көтеруге үлес қосу.

Көрмеге ұлт мақтанышы туралы қазақ, орыс тілдерінде жарық көрген 
100-ге жуық әдебиет көпшілік назарына ұсынылды. Атап айтқанда, Бауыржан 
Момышұлының көптомдық шығармалар жинағының 30 томы, «Фотоқұжаттық 
альбомы», ТарМПИ ректоры Дария Қожамжарованың «Бауыржантануға 
кіріспе» кітабы, батырдың келіні Зейнеп Ахметованың «Бабалар аманаты» 
және әр жылдары шыққан туындылар бар. Сонымен қатар Тараз мемлекеттік 
педагогикалық институтында өткен «Б.Момышұлының өмірі мен өнегесі» 
атты Халықаралық ғылыми-тәжірибелік конференциясының материалдар 
жинағы да көрмеге қойылды.

Жиынға қатысушылар режиссер Мәжит Бегалиннің «Ел басына күн 
туса» фильмін тамашалады.

ӘРТІСТЕР. АВТОШЕРУ. ПЕРФОРМАНС

жиналған көрермендерге театрдың репертуарлық, интернеттік парақшалары 
жазылған бетшелер, театр өнерін насихаттайтын газеттер таратты. 

Халықтың рухани сауықтырылуы, елдің мәдениетінің көтерілуі - 
бәріміздің ортақ игілікті ісіміз. 

Т.М.МҰХТАРОВ, 
театрдың бас суретшісі 

Оңтүстік Қазақстан облыстық 
Ж.Шанин атындағы  академиялық 
қазақ драма театрының қою 
б
лімінің меңгерушісі Батырбек 
ҚАБЫЛБЕКОВ 26 сәуір күні 
асқаралы алпысыншы белесіне 
аяқ басқалы отыр. Инженер-
құрылысшы мамандығын 
жанындай сүйіп, 
нер ордасының 
ыстығына күйіп, суығына тоңып, 

нер майталмандарымен бірдей 
елге қызмет жасап жүрген 
әріптесімізді мерейлі мерейтойымен 
құттықтаймыз.  

Құтты болсын алпыс деген жасыңыз,
Жақсылық пен қуаныштан тасыңыз!
Бала-шаға қызығына кенеліп,
Әлі талай асулардан асыңыз!

Деніңіз сау, аман болып басыңыз,
Тек жоғары домаласын тасыңыз!
Ел-жұртыңның ортасында аман-сау,
Күліп-ойнап, жүзге келсін жасыңыз.

Құттықтаушы: театр қызметкерлері 

ЌЎТТЫЌТАЙМЫЗ!

Б�О �АЗА� 
ДРАМА 

ТЕАТРЫНДА –
 �ОС БІРДЕЙ 
ПРЕМЬЕРА

М.Омарованың «Жалт еткен бір сәуле...» лирикалық комедиясында 
екі-ақ адам ойнайды. Жалға берілетін пәтер іздеген Гүлсім (Қазақстанның 
халық әртісі Гүлнар Жақыпова) дағарадай кең үйде отырған Есімбекке 
(Қазақстанның еңбек сіңірген қайраткері Ербол Есендосов) жолығады. 
Екеуара әңгіме кезінде олардың бастан кешкен өмірлері көз алдыңыздан 
өтеді. Жалт еткен сәуледей бір-біріне деген қимастық сезім де оянады. 
Көрермен кей тұста күле отырып, ойға батады.

Айта кетейік, қос қойылымның да режиссері - Қазақстанның еңбек 
сіңірген өнер қайраткері Алма Кәкішева. Батыс Қазақстан облысынан түлеп 
ұшқан елімізге танымал театр және кино әртісі Гүлнар Жақыпованың қолқа 
салуымен Оралға келген А.Кәкішева осылайша қос қойылымды сахналап 
берді.

«АҚБЕРЕН» БАЙҚАУЫНЫҢ АҚБЕРЕНДЕРІ

Жас
спірімдердің талантын танып, талабын ұштайтын «Ақберен» 
республикалық байқауы Елордадағы «Дарын» ғылыми-практикалық 
орталығының ұйымдастыруымен және Астанадағы Қорқыт атындағы 
ғылыми-зерттеу институтының (директоры – Мырзатай Жолдасбеков) 
қолдауымен үш жылдан бері тұрақты түрде 
ткізіліп келеді. 2014 
жылы Астанада бастау алып, 
ткен жылы Түркістан қаласында 
жалғасын тапқан 
нер аламанын биыл тарихи Тараз қаласында 

ткізу ж
н деп ұйғарылыпты. Анығын айтқанда, оқушылардың 
нер 
байқауын 
ткізуге Дария Қожамжарова басқаратын Тараз мемлекеттік 
педагогикалық институты ұжымы ниетті болды. Командалық жүйеге 
негізделген бұл байқауда еліміздің Астана, Алматы қалаларынан және 
барлық облыстарынан 100-ден астам 
нерлі, зерделі оқушылар бақ 
сынады. Мемлекеттік жастар «Дарын» сыйлығының иегері Аманжол 
Әлтаев т
рағалық еткен қазылар алқасы құрамында сан саланың 
мамандары бар.

Байқау көркемсөз оқудан басталды. Жерлестерімізге Атырау облысы 
қарсылас атанды. Аталған бөлімде облысымыздың намысын Меркі ауданы 
№17 мектеп-гимназиясының оқушысы Ағаділ Әспетов қорғады. Ол 
Тұманбай Молдағалиевтың «Мен қазақпын!» өлеңін нақышына келтіріп, 
жүректерге жеткізе оқыды. Нәтижесінде 26 ұпаймен (жоғары нәтиже 
30 ұпай) қарсыласынан басым түсті. Сондай-ақ, шығысқазақстандық 
Еркежан Серікжанова Шыңғыс Айтматовтың «Найман ана» шығармасынан, 
қызылордалық Гүлбаршын Амангелді «Жетімнің сағынышы» (авторы – 
Сәкен Ескелдинов) шығармасынан үзіндіні тебірене оқып, ең жоғары ұпай 
алды. 

«Шешендік өнер және тапқырлық» аталымында өңіріміздің атынан 
Т.Рысқұлов ауданынан Нұрболат Аманжолов сынға түсіп, 28 ұпайға қол 
жеткізді. Астаналық Ғалия Иманғалиева мен ақтөбелік Гүлбарам Шырақбай 
да қарсыластарынан басым түсті.

«Шығарма жазу» аталымы бойынша жерлесіміз, меркілік Көркемжан 
Қанат ең жоғары ұпайды еншіледі. Ал «Ұлттық аспапта ойнау» аталымында 
облысымыздың намысын қорғаған Байзақ ауданының оқушысы Қаракөз 
Халиеваға жиналған көпшілік дән риза болысты. Ол он саусағымен қобызды 
шебер сөйлетіп, күй өнерін жан жүрегімен сезініп, терең меңгергенін 
танытты.

«Ақындар мүшәйрасы» аталымы да көңілден шықты. Байзақтық оқушы 

Мағжан Әзімбаев ақиық ақын Мұқағали Мақатаевқа арнаған өлеңін 
мәнерлеп оқыды. Нәтижесінде 29 ұпай еншілеп, негізгі қарсыласынан озық 
шықты.

«Ақындар айтысы» аталымын көпшіліктің асыға күткені рас. Астаналық 
Диас Төлепберген 7-сынып оқитынына қарамастан, оқушылардың 
республикалық айтысынан бас жүлде алып үлгеріпті. Ол осы жолы да жақсы 
қырынан көрінді. Солтүстік Қазақстан облысының үміті Дәулет Құрмашов 
екеуі әдемі айтыс жасады.

Облысымыздың намысын Байзақ ауданының өкілі Ернұр Бейсенов 
қорғады. Қарсыласы атыраулық Мадияр Бөкентаевтың:

«Таразым зерттеуді әлі қажет етер, Тарихы тұнып жатыр әр қырда айқын,
Елімде көне қала осы Тараз, Археологін жұмыссыз қалдырмайтын»,
– деген сөзіне Ернұр әдемі жауап қайырды.
«Таразым – тарихымның бір шынары, Қордайым – батырлардың тылсым 

әні,
Байзағым – батырларға толы ме¬кен, Меркі, Талас, шертілген күйсің әлі.
Жуалыда Бауыржаннан үлгі қалған, Сарысу, Құлан десем, жыр шығады,
Осындай қасиетті өлкелерден, Ернұр ақын шықпағанда, кім шығады?»
– деп тапқырлық танытты. Нәтижесінде Ернұр 29 ұпай алып, 

қарсыласынан басым түсті.
Байқауды аса көрнекті мемлекет және қоғам қайраткері, Астанадағы 

Қорқыт атындағы ғылыми-зерттеу институтының директоры, осы 
гуманитарлық бағыттағы жобаның өмірге келуіне себепкер болған, 
қолдаған Мырзатай Жолдасбеков қорытындылады. Ол өз сөзінде еліміздің 
басты құндылығы – Тәуелсіздіктің жемісімен оқушылардың шығармашылық 
қабілетін дамытатын осындай үлкен жобалар өмірге келіп жатқанын айтып, 
байқаудың Тараз төрінде өтуіне ниет білдірген ТарМПИ-дің ректоры Дария 
Пернешқызына алғысын айтты. Байқау қорытындысында «Тіл мәдениеті» 
аталымы бойынша меркілік Көркемжан Қанат жеңімпаз атанса, қостанайлық 
Әйгерім Манабай жүлделі үшінші орыннан көрінді. «Сөз шебері» аталымы 
бойынша Айбын Жанали (Алматы облысы) жеңімпаз атанса, жерлесіміз 
Нұрболат Аманжол үшінші орыннан көрінді. Байзақтық Мағжан Әзімбаев 
та «Бастау» аталымы бойынша үшінші орынға қол жеткізді. «Ақындар 
айтысы» аталымы бойынша байзақтық Ернұр Бейсенов жеңімпаз атанып, 
ТарМПИ-дің грантына ие болды. «Шашасына шаң жұқтырмаған жүйрік» 
аталымында астаналық Диас Төлепбергенов үздік шықты. Сондай-ақ, жарыс 
жеңімпаздарына Халықаралық қазақ-түрік университетінің бес оқу гранты 
табыс етілді. Бұл туралы аталған университеттің профессоры, ақын Құлбек 
Ергөбек мәлімдеді.

Облыс әкімінің орынбасары Ерқанат Манжуов жеңімпаз және 
жүлдегер командаларды марапаттады. Командалық есепте жамбылдықтар 
(жерлестеріміз) жеңімпаз атанып, алтын медальді иеленді. Жүлделі екінші 
орынды (күміс жүлде) Елорда төрінен келген оқушылар еншілесе, жүлделі 
үшінші орынға (қола жүлде) Батыс Қазақстан облысының өнерлі өрендері 
лайық деп танылды.

Сондай-ақ, қоғам қайраткері Мырзатай Жолдасбековтің өмір 
жолына арналған деректі фильм көпшілік назарына ұсынылды. Деректі 
фильм барысында көрнекті қоғам қайраткері Қуаныш Сұлтанов, белгілі 
композитор, Қазақстанның еңбек сіңірген қайраткері Илья Жақановтың 
Мырзекең жайлы толғаныс сөздерінен көпшілік үлкен ой түйді.

Есет ДОСАЛЫ,
Жамбыл облысы 


